
Мәселенің мәнісі
Бұл сұраққа жауап іздер бол-

сақ, ең алдымен, нарықтық эконо-
миканың негізгі заңдылықтарына 
көз жүгіртуіміз керек болар. Баға-
ның өсуі – сұраныс пен ұсыныс
тың арақатынасына, өндірістік 
шығындардың артуына, инфляция 
деңгейіне, тіпті, сыртқы эконо-
микалық факторларға да тікелей 
байланысты. Алайда, жергілік-
ті халық үшін бұл түсініктердің 
бәрі теориялық шеңберде қалып 
қояды. Олар үшін ең бастысы – 
күнделікті өмірдегі әсері. Яғни, 
«коммуналдық төлемдер көбейді 
ме, азықтүлік бағасы шарықтады 
ма, жалақы сол күйі қалды ма?» 
деген өзекті сауалға мардымды 
жауап қажет.

● МӘСЕЛЕ

Баға, қайда барасың?
Ақпан келгелі бұқара ха-

лықтан «коммуналдық қы-
зметтің бағамы көтеріледі», 
«Электр энергиясы қым-
баттайтын көрінеді»,  деген 
рәуішті тосын пікірлерді ес-
тіп, әрі әлеуметтік желіден 
көзіміз шалып қалып жүр. 
Бірақ, бұқара жұртшылыққа 
қарапайым түрде жеткі-
зе аларлық жан кемде-кем. 
Қайтпек керек? Нарықтың 
нарқы, қызметтің парқы жа-
лынан неге сипатпай тұр?! 
Жыл басындағы тариф теке-
тіресі нені аңғартады?

Ерқанат КЕҢЕСБЕКҰЛЫ,
«Ortalyq Qazaqstan»

Ендеше, мәселенің түптөр-
кініне үңілейік. Біріншіден, та-
риф атаулысының өсуі кейде 
қызмет көрсетуші компания
лардың шығындарын өтеуге, 
инфрақұрылымды жаңартуға 
бағытталуы бек мүмкін. Мыса-
лы, электр энергиясының бағасы 
қымбаттаса, бұл желілерді жаңғы-
рту, жаңа технологияларды енгі-
зу қажеттілігімен түсіндіріледі. 
Мәселен, мемлекет тарапынан 

коммуналдық шаруашылық бағы-
тында «Тарифті инвестицияға 
айырбастау» жүйесі һақында ба-
сылымның өткен сандарында ұғы-
нықты жазылған еді. Дегенмен, 
дәл мұндай сәттерде  ашықтық 
алғышартының мүлтіксіз орында-
луы қажетақ. Халыққа бағаның 
неге өскенін нақты әрі түсінікті 
тілде түсіндірудің орнына, «эко-
номикалық қажеттілік» деген 
жалпылама жауаптармен шектеле 

салу – ұтымсыз стратегия.
Екіншіден, тариф саясаты әле-

уметтік әділеттілік қағидаттарына 
сай болуы маңызды. Нарық заңы 
барлығына ортақ болғанымен, 
әрбір азаматтың табыс деңгейі 
бірдей емес. Сондықтан, мемле-
кет тарифтің  өсуін тежеу немесе 
халықтың әлсіз топтарын қолдау 
мақсатында субсидиялау, жеңілдік 
беру секілді әлеуметтік тетіктерді 
іске асырып келеді. 

Үшіншіден, бағаның  жосық-
сыз көтерілуі қоғамда «сенім 
дағдарысын» туындатады. Әсіре-
се, монополиялық құрылымдар-
дың әредіктегі әрекеттері жиі 
сын садағына ілігеді. Бұл жерде 
мемлекеттік реттеуші органдар-
дың рөлі маңыз ды. Олар тариф 
белгілеу үдерісін қатаң бақылап, 
ашықтықты қамтамасыз етуі тиіс. 
Түптеп келгенде, тариф текетіресі 
– жай ғана экономикалық құбылыс 
емес. Бұл – халықтың әлауқа-
ты, әлеуметтік әділеттілік және 
мемлекеттік саясаттың тиімділігі 
арасындағы күрделі байланыс. Ен-
деше, тариф мәселесін шешудің 
ең дұрыс жолы – ашықтық, әділ-
дік және халықпен диалог орнату. 
Баға қымбаттауы мүмкін, бірақ 
сенім арзандамауы тиіс!

Түбіртекке үңілгенде...
Енді нақты жыл басындағы 

бекітілген тариф бағанына көз 
жүгіртіп өтелік. «Қарағанды Жа-
рық» ЖШС баспасөз қызметінің 
өкілі Марина Галяс Табиғи моно-
полияларды реттеу комитетінің 
Қарағанды облысы бойынша де-
партаментінің өткен жылғы №48
ОД бұйрықпен 20242029 жыл-
дар кезеңіне «Қарағанды Жарық» 
ЖШС үшін электр энергиясын 
беру жөніндегі қызметтерге тариф 
бекіткендігін мәлім етті. Құжатқа 
сәйкес, былтыр 1 шілдеден бастап 
1 кВт.сағ үшін құн салығынсыз 10 
теңге тарифі қолданылады.

Президент ҚасымЖомарт Тоқаев энер-
гетика, таукен, металлургия, мұнайгаз, 
құрылыс, ауыл шаруашылығы және тағы да 
басқа салаларға маман даярлау үдерісімен 
танысты. Сондайақ, еңбек нарығындағы 
сұранысқа және әр өңірдің ерекшелігіне 
қарай кәсіптіктехникалық білім беру ұй-
ымдарын трансформациялау мысалдары 
баяндалды. Президент атом электр станса-
сы секілді ірі жобаларды жүзеге асыру қар-
саңында сапалы білім мен кәсіби дағдыны 
меңгерген мамандар өте қажет екенін айтты.

Мемлекет басшысы «Жұмысшы ма-
мандықтарының қаласын» аралап көрген 
соң өңірлерден келген жастармен жүздесті. 
Ол кез келген еңбек қадірлі, құрметке лай-
ық екеніне назар аударып, жастарды аянбай 
еңбек етуге шақырды.

Фестиваль Оқуағарту министрлігінің 
бастамасымен және басқа да салалық ве-
домстволардың, ұлттық компаниялар мен 
ірі кәсіпорындардың қолдауымен ұйымда-
стырылғанын атап өту керек. Кәсіби білім 
беру жүйесі мен бизнес арасындағы ынты
мақтастықтың көрінісі десе болады. 

Жобаның мақсаты – жұмысшы ма-
мандықтар беделін арттыру, экономикада 
сұранысқа ие мамандықтарды танымал ету, 

Идеялар мен армандар қаласы
Астанада EXPO көрме алаңын-

да ұйымдастырылған «Жұмысшы 
мамандықтарының қаласы» фес-
тивалі болашақ мамандардың, жұ-
мыс берушілер мен кәсіптік-техни-
калық ұйымдардың басын қосқан 
жиын болды. Бұл – Мемлекет бас-
шысының бастамасымен жария-
ланған «Жұмысшы мамандықтары 
жылындағы» алғашқы ауқымды 
іс-шара. Фестивальді Қасым-Жо-
март Тоқаев та тамашалады. 

Жансая ОМАРБЕК,
«Ortalyq Qazaqstan»

жастар арасында кәсіптік бағдар беруді да-
мыту, жұмыс берушілердің қызметкерлерді 
оқытуға және қолдауға атсалысуын ынта-
ландыру.

Фестиваль болашақ мамандардың, 
жұмыс берушілер мен техникалық және 
кәсіптік білім беру ұйымдарының өзара 
әрекеттесу алаңына айналады. Бірегей фор-
мат келушілерге арнайы құрылғылар мен 
интерактивті платформалардың көмегімен 
әртүрлі кәсіптердің ерекшеліктерімен та-
нысуға және экономиканың түрлі салала-
рында өздерін сынауға мүмкіндік береді. 
Арнайы тақырыптық көшелер: таукен 
металлургия, машина жасаушылар мен 
көлік саласы қызметкерлері көшесі, ауыл 
және су шаруашылығы қызметкерлері кө-

шесі, құрылысшылар көшесі, болашақ 
мамандықтары, құтқарушылар мен өрт 
сөндірушілер бұрышы және басқалары са-
лынды.

Ауқымды шараға елдің барлық өңір-
лерінен жұмысшы мамандық иелері, 
жастар жиналды. Қарағанды облысынан 
фестивальға үш жетекші колледж қатысты. 
Олар металлургтердің, энергетиктердің, 
тас және плита қалаушылардың шығар-
машылық үйлерін таныстырды. Онда ша-
раға келушілер интерактивті форматта өз-
дерін сынай алады. Былайша айтқанда, тас 
қалаушы, құрылысшы, металлург маманда-
ры болуына мүмкіндік жасалды. 

Теміртау жоғары политехникалық кол-
леджі өзінің әлеуметтік серіктесі «Qarmet» 

компаниясымен бірге кеншілер мен метал-
лургтер көшесінде қара металлургия үйін 
орнатты.

– Өзімізбен бірге «Жас маман» жобасы 
бойынша сатып алған жабдықтарды: тре-
нажерлар, металлографиялық микроскоп-
тар және басқаларды әкелдік. Келушілер 
пішіндемелер арқылы домна пеші мен кон-
вертер болат балқытушысының жабдықта-
рын көрді. Олардың арнайы киімдері мен 
аяқ киімдері жоғары температураға төзімді 
материалдардан жасалған. Жалпы метал-
лургтердің жұмыс үдерісін көрсетеміз. 
Шеберлік сабақтарын да дайындап әкелдік, 
– деді Теміртау жоғары политехникалық 
колледжінің директоры Салтанат Ақберге-
нова.

Осы көшеде асыл металдар үйі бар. 
Оны өзінің әлеуметтік серіктестерімен, 
жер қойнауын пайдаланушы компаниялар-
мен, Қарағанды жоғары политехникалық 
колледжі таныстырды. Көрмеге келген кез 
келген адам бұрғылау қондырғысының, 
тиегіштің тренажерларында жаттыға ала-
ды. Сонымен қатар, оқу орны энергетиктер 
мен мұнайшылар көшесінде электриктер 
үйін тұрғызды. Қарағанды жоғары поли-
техникалық колледжінің директоры Жа-
нар Рахымованың айтуынша, шеберлік 
сабақтарында энергетика туралы толымды 
да, қызықты мәлімет беріледі. 

Қарағанды техникалыққұрылыс кол-
леджі құрылысшылар көшесінде тас қала-
ушылар мен плита төсеушілер үйін таны-
стырды.

– Тас және тақтайша кесу станоктарын-
да студенттер құрылыс материалдарымен 
кірпіш қалау және тақтайшамен қаптау жұ-
мыстарын көрсетеді. Интерактивті аймақта 
фестивальдың бес күні аясында оқушылар 
арасында кірпіш қалау бойынша байқаулар 
өткіземіз, – деп хабарлады колледж дирек-
торы Әсел Сапарова.

Фестивальда белгілі болғандай, 
биылғы жаңа оқу жылынан бастап кәсіптік 
оқу орындарында атом энергетикасы, дрон 
құрастыру және машина жасау салаларына 
қажет мамандарды даярлауды қолға алды. 

Жалпы, қалашықтағы 40 интерактивті 
көрмеде 200ден астам мамандықтың 
қырсырына қанығып, экономика сек-
торларының ерекшеліктерімен танысуға 
мүмкіндік жасалды. Фестиваль аясында 
бес күн бойы түрлі семинарлар, шеберлік 
сағаттары, инновациялық сессиялар мен 
бос жұмыс орны жәрмеңкелері, концерттер 
мен тренингтер  ұйымдастырылды. Ұй-
ымдастырушылар атап өткендей, алғашқы 
екі күннің өзінде шараға 15 мыңнан астам 
адам келген. Бүгін – көрменің соңғы күні. 

Компанияның мәлімдеуінше, 
жүйелі түрде жүргізілетін теплови-
зиялық диагностика технологиялық 
ақаулардың алдын алуға, жабдықтың 
сенімділігін арттыруға және оның 
қызмет ету мерзімін айтарлықтай 
ұзартуға мүмкіндік береді.

Тепловизиялық бақылау жеке то-
раптар мен тоқ өткізетін бөліктердің 
температурасының жоғарылауы, 
жүктеме деңгейіне байланысты 
температуралық өзгерістердің ди-
намикасы, механикалық, жылу және 
электр әсерлерін қоса алғанда, сы-
ртқы факторлардың ықпалы сияқты 
ақауларды уақытылы анықтайды.

Электр жабдықтарының күйі 
оның негізгі сипаттамаларына тікелей 
әсер етеді. Температураға байланы-
сты тозатын өткізгіштердің беріктігі-
не, оқшаулаудың жылуға төзімділігі-
не байланысты болуы мүмкін. 

Дильяра ӘБІШЕВА,
Е.Бөкетов атындағы

Қарағанды зерттеу
 университеті журналистика 

бөлімінің IV курс студенті

Тепловизиялық
бақылау 
жүргізіледі

Шахтерлер астанасында 
қалалық электр желілерін-
дегі электр жабдықтарының 
жағдайын бақылау үшін 
теп ловизиялық бақылау 
жүргізіледі. Бұл туралы «Қа-
рағанды Жарық» ЖШС ха-
барлады. 

Биыл Теміртау қоғам-
дық көлік паркі 60 жаңа 
Yutong автобусымен то-
лығады. Оларды Өнер-
кәсіпті дамыту қоры 
арқылы QazTechna са-
рандық өндірушіден са-
тып алады.

● КӨЛІК ИНФРАҚҰРЫЛЫМЫ

Жолаушыларға – жаңа автобус

Ерқанат КЕҢЕСБЕКҰЛЫ,
«Ortalyq Qazaqstan»

Қарағандыда TEDx форматында жастармен кездесу ұй-
ымдастырылды. Шараға Қарағанды облыстық сыбайлас 
жемқорлыққа қарсы қызмет өкілдері, колледж студенттері, 
жастар ұйымдарының белсенділері мен сарапшылар қатысты.

Ботақара кентіндегі Сұлтанмахмұт Торайғыров атындағы тірек мек-
тебінде «Сенімен болашақ» қоғамдық бірлестігінің құрылтайшысы және 
идея авторы, Қазақстанның Азаматтық Альянсының вице-президенті       
Нұркен Асановпен кездесу өтті.

● КЕЗДЕСУ

Азаматтық ұстаным қажет
● ЖЕМҚОРЛЫҚ – ЖЕГІ ҚҰРТ

Қауіпсіз қоғамның 
негізі

Кездесудің негізгі мақсаты – 
жастарды сыбайлас жемқорлыққа 
қарсы күреске тарту, олардың 
құқықтық сауаттылығын арттыру 
және адалдық қағидаларын қалып-
тастыру. Қатысушылар мамандарға 
өз сұрақтарын қойып, сыбайлас 
жемқорлықтың алдын алу жолда-
ры туралы пайдалы ақпарат алды. 

«Сыбайлас жемқорлық – мем-
лекетіміздің экономикалық дамуын 
тежейтін басты факторлардың бірі. 
Сондықтан, біз оның алдын алу 
мен оған қарсы күреске үлкен күш 
жұмсап келеміз. Қанша қылмыс 
жасалса да, оның соңы бір – қыл-
мыстық жауапкершілікке тартылу.

Мен сіздерге өмірлік жағдай-
ларға қарамастан пара беруге не-
месе алуға болмайтынын ескерткім 
келеді. Барлығына өз еңбегіңізбен, 
адал жолмен жету керек. Осындай 
бір ғана ойланбай жасалған қадам 
бүкіл өміріңізге кері әсер етуі мүм-
кін. Себебі, сыбайлас жемқорлық 
үшін қылмыстық жауапкершілік-
ке тартылған адамға мемлекеттік 
қызметте және басқа да бірқатар 
салаларда жұмыс істеуге тый-
ым салынады», – деп сыбайлас 
жемқорлыққа қарсы департамент 
басшысының орынбасары Ержан 
Қошанов жастарға ескерту айтты.

Сонымен қатар, кездесуде 
есірткі мен нашақорлық тақыры-
бы да көтерілді. Студенттермен 
ашық диалог өтті. Қоғамдағы на-

шақорлық мәселесіне арналған 
«Закладчик» деректі фильмі көр-
сетілді. Есірткі қылмысына қар-
сы іс-қимыл бөлімінің аға жедел 
уәкілі Ольга Пельнокова жастарға 
нашақорлыққа қатысты өмірлік 
мысалдарды айта отырып, үгіт-на-
сихат жүргізді. Тақырыпқа орай 
түрлі ойындар ойнатылып, белсен-
ді жастарға сыйлықтар таратылды. 
Жастарға әр азамат заңды сақтап, 
адалдық пен жауапкершілікті 
ұстанса, қоғам әлдеқайда қауіпсіз 
әрі әділетті болары түсіндіріл-
ді. Қателік жасамаудың ең тиімді 
жолы – алдын алу және заңсыз әре-
кеттерден саналы түрде бас тартуға 
шақырды.

«Нашақорлықтың таралуы – 
бүкіл әлем үшін өзекті мәселе. 
Мемлекет басшысы бұл пробле-
маның бүкіл халықты алаңдатуы 
керектігін атап өтті. Заң бұзған 
жағдайда 12 жылға дейін бас бо-
стандығынан айыру жазасы қара-
стырылған. Абайсызда жасалған 
қателік адамның бүкіл өміріне таң-
ба болып қалуы мүмкін», –  деді 
аға жедел уәкіл.

Дильяра ӘБІШЕВА,
Е.Бөкетов атындағы

Қарағанды зерттеу 
университеті

журналистика бөлімінің
IV курс студенті

Оған аудан әкімі Ерлан Құсайын 
мен мемлекеттік органдардың өкілдері, 
қоғам белсенділері, мектеп мұғалімдері 
мен оқушылары қатысты.

Кездесу барысында қоғамдағы руха-
ни құндылықтардың маңызы, адамгер-
шілік қасиеттерді дамыту және жастар 
тәрбиесі мәселелері талқыланды.

Өз сөзінде Нұркен Асанов әрбір аза-
маттың қоғамдағы рөлін, ұлттық құн-
дылықтарды сақтау және жастардың 
жауапкершілігі туралы айтып, өскелең 
ұрпақты білім алуға, ұлттық дәстүр-

лерді дәріптеуге және белсенді азамат-
тық ұстаным қалыптастыруға шақырды.

Бұл жүздесу ашық пікір алмасу 
түрінде өтіп, қатысушылар өздері қой-
ған сұрақтарына тұшымды жауап алды. 
Мұндай іс-шаралар жастардың руха-
ни дамуы мен азаматтық ұстанымын  
нығайтуға, олардың қоғам алдындағы 
жауапкершілігін сезінуіне ықпал етері 
хақ.

Бұқар жырау ауданы

Сурет ұйымдастырушылардан

Бұл жоспарланған жұмыс та 
нәтижелі орындалса, коммуни-
кацияның тозуын тежеп, қызмет-
тердің сапасын қамтамасыз етеді.

Облыс әкімі Ермағанбет 
Бөлекпаевтың тапсырмасымен 
монополистер «Инвестиция орны-
на тариф» бағдарламасын жүзеге 
асыру бойынша есеп береді. Жаңа 
тарифтер мен инвестициялық 
бағдарлама туралы «Қарағанды 
Су» компаниясының жауапты ма-
мандары айтып берді.

Су құбыры желілерінің ұзын-
дығы – 1200 шақырым, ал, олар-
дың тозуы – 59%. Қала бойынша 
20 жыл бұрын төселген шамамен 
400 шақырым құбыр бар. Со-

Су құбыры желісі 
жаңарады

Былтыр Қарағандыда 20 
шақырым су құбыры желісі 
мен осынша мөлшерде кәріз 
желісі ауыстырылған еді. 
Уақытылы атқарылған жұ-
мыстар салада орын ала-
тын тосын жағдайлардың 
санын азайтуға септігін 
тигізді. Биыл да инвестици-
ялық бағдарлама бойынша 
жаңарту жалғаспақ.

нымен қатар, осыдан 40-50 жыл 
бұрын салынған желілердің де 
бар екенін атап өткен жөн.

Бұдан бөлек, кәріз жүйесін-
де де өзекті проблема жоқ емес. 
Желілердің тозуы – 82% болса, 
737 шақырым құбырдың 500 
шақырымнан астамы 30-50 жыл 
бұрын, кейбірі тіпті, одан да ерте 
салынған.

Қазіргі таңда кәсіпорында 
1700-ге жуық адам еңбек етеді.

Айта кетерлігі, 1 ақпаннан 
бастап, сумен жабдықтау және 
қамтамасыз ету қызметтеріне 

жаңа тарифтер күшіне енді. Бұл 
өзгерістер табиғи монополия-
ларды реттеу комитеті департа-
ментінің бұйрықтарымен бекітіл-
ген.

«Қарағанды Су» ЖШС бас 
директоры Ербол Төлеуов тари-
фтердің көтерілуіне әсер еткен 
үш факторды атап өтті. Нақтырақ 
айтсақ, 2025 жылға арналған қа-
ражаттың ұлғаюы, қызметкерлер 
жалақысының өсуі, стратегиялық 
тауарлардың (су және электр 
энергиясының) қымбаттауы.

– Биыл бекітілген инвести-
циялық бағдарлама бойынша 40 
су құбыры желісін қайта құру 
жоспарланып отыр. Қосымша 
инвестициялық бағдарлама мен 
тағы бес нысан жоспарда тұр. 
Сәйкесінше, 45 көшеде жалпы 
ұзындығы 30 шақырым болатын 

су құбыры желісін ауыстырамыз. 
Сондай-ақ, 18,5 шақырым кәріз 
желісін ауыстыру да жоспар-
ланған. Инвестициялардың жал-
пы сомасы 6,1 млрд теңгені құрай-
ды, – деп атап өтті Ербол Төлеуов.

Ербол Төлеуовтің мәлімдеуін-
ше, компания 20-дан астам жаңа 
техника сатып алған. Бұл апатты 
тез арада жоюға мүмкіндік бе-
ретінін атап айту керек.

Өз тілшімізден

Суретті түсірген 
Жангелді ӘБДІҒАЛЫМ

пандустармен жабдықталған, бұл 
қозғалысы шектеулі жолаушы-
ларға салонға кедергісіз кіруді 
қамтамасыз етеді.

Автобус паркін жаңарту қала 
тұрғындарына көліктік қызмет 

көрсету сапасын жақсартады.
Қоғамдық көліктің жаңаруы 

– қала тұрғындарының күнделік-
ті өміріне ыңғайлылық пен қа-
уіпсіздік әкелетін маңызды меже. 
Жаңа автобустар – жайлы са-

Ержан ИМАШ,
«Ortalyq Qazaqstan»

Қарағандыда салық реформасы талқыланды. Бизнес өкілдері өз ұстанымын айтты. Достық 
үйінде Қазақстан Республикасының Қаржы вице-министрі Дәурен Темірбековтің, Қазақстан                 
Республикасының Ұлттық экономика министрлігі салық және кеден саясаты департаментінің 
директоры Ерлан Сағынаевтың, облыстық кәсіпкерлер палатасының директоры Ернар Күлпей-
ісовтың  қатысуымен аталған тақырыпта арнаулы жиын өтті. Іргелі іс-шараға өңірдегі 150-ден 
астам кәсіпкер, бизнес, салалық қауымдастықтар, сондай-ақ, облыстық және қалалық мәслихат 
депутаттары қатысты.  

● ӨЗЕКТІ

Салық реформасы сараланды  

Талқылаудың негізгі тақы-
рыбы – салық реформасы, атап 
айтқанда, қосымша құн са-
лығы мөлшерлемесін көтеруді 
және сараланған тәсілді ен-
гізуді қоса алғанда, салық салу 
жүйесіндегі өзгерістер жайы. 
Вице-министр Үкіметтің қо-
сымша құн салығының базалық 
мөлшерлемесін 16% деңгей-
інде белгілеу, бірқатар басым 
салалар үшін 10% төмендетіл-
ген мөлшерлемені енгізу және 
ауыл шаруашылығы тауарын 
өндірушілерді салықтан босату 
жөніндегі ұсыныстарын алға 
тартты.

Ашық диалог барысында 
кәсіпкерлер өз ұстанымдарын 
білдіріп, бизнеске жүктеменің 
ұлғаюы туралы алаңдаушылық 

Ерқанат КЕҢЕСБЕКҰЛЫ,
«Ortalyq Qazaqstan»

білдірді. Сондықтан, арнайы са-
лық режимі мен бөлшек салықты 
трансформациялау мәселелері-
не ерекше назар аударылатын 
болады. Кәсіпкерлер палатасы 
жанындағы салалық кеңестердің 
өкілдері бизнес үшін тәуекел-
дерді азайтуға және салық жүй-
есінің тұрақтылығын қамтама-
сыз етуге бағытталған бірқатар 
ұсыныстарын жеткізді.

– Кәсіпкерді де екі аяғы 
асырайды! Салықтан жалтар-
маған адал кәсіпкердің шынайы 
пікірі кім-кімді болсын, бейжай 
қалдырмасы анық. Дегенмен, 
осы уақытқа дейін қосымша құн 
салығының мөлшерін қалыпты 
деңгейде қалуына ұйытқы болған 
Мемлекет басшысына риясыз 
алғыс айтамын. Бұл салада аттай 
жиырма жылдан астам тәжірибе 
жинақтадым. Салалық сарапшы-
лардың да пікірі маңызды. Сан-

дық технологиялар тұрғысында 
қосымша құн салығын келер 
жылы көтеру асығыстық бо-
лар деген пікірдемін. Ол үшін 
барлық бағдарлама атаулысын 
қысқа уақыт ішінде бейімдеу қа-
жет болады. Камералдық қадаға-
лауды да ретке келтірген абзал. 
Салық мөлшерлемесін ақыры 
өзгертер болсақ, тек 2027 жыл-
дан бастау алғаны дұрысырақ 
болар. Ал, келер жылды «даяр-
лық жылы» десек, құптарлық іс 
деп бағамдар едік, – дейді салық 
даулары бойынша заңгер, қоғам 
белсендісі Айжан Балакешова. 

Вице-министр Қазақстан-
ның салық жүйесін жаңғыртуға 
мұқтаж екенін, бірақ бұл үдеріс 
кәсіпкерліктің дамуына нұқсан 
келтірмей, экономиканың бәсе-
кеге қабілеттілігін сақтайтындай 
етіп құрылуы тиіс екенін айрық-
ша атап өтті. Ол реформаны одан 

әрі талқылау кезінде бизнес 
қауымдастығы өкілдерінің 
пікірлері міндетті түрде 
ескерілетініне тоқталды. 

– Салық саясаты тек қо-
сымша құн салығына қаты-
сты емес. Бұл арада кешенді 
көзқарас қажет. Сайып кел-
генде, мемлекет шығыны 
өзін-өзі ақтап, ұлттық қорға 
жүгіне бермейтіндей жүйелі 
іс атқарылуы өзекті болып 
қала бермек. Мұны Пре-
зидентіміз Қасым-Жомарт                                         
Тоқаев та Үкіметке тапсыр-
ма ретінде белгіледі. Салық 
жүйесі тұрақты әрі болжамды 
болуы керек. Бұл бизнес үшін 
ұзақ мерзімді жоспар құруға 
мүмкіндік береді. Сондай-ақ, 
әділ әрі теңгерімді салық са-
ясаты инвестициялық ахуал-
ды жақсартуға ықпал етіп, 
кәсіпкерліктің өрістеуіне жол 
ашады, – дейді «Қарағанды 
облысының кәсіпкерлер қа-
уымдастығы» қоғамдық бір-
лестігінің атқарушы директо-
ры Серік Санаубаев.

Кездесу қорытындысы 
бойынша барлық тараптар-
дың мүдделерін ескере оты-
рып, салық жүйесін реформа-
лаудың теңгерімді тәсілдерін 
әзірлеу үшін кәсіпкерлік 
қоғамдастықпен консульта-
ция амалдарын әрмен қарай 
жалғастыру туралы шешім қа-
былданды.

Салық реформасы – ел 
экономикасының күре тамы-
рына әсер етеді. Қарағандыда 
өткен бұл ашық диалог биз-
нес өкілдерінің үні естіліп, 
кәсіпкерлердің ұсыныстары 
назарға алынған алаңға ай-
налды. Мемлекет пен кәсіп-
керлік арасындағы серіктестік 
– тұрақты экономикалық өсім 
мен әділ салық саясатының 
өзегі. Алдағы уақытта қабыл-
данатын сындарлы шешімдер 
осы өзара түсіністік пен ортақ 
мүдденің тоғысында жүзеге 
асатыны анық. Бұл – тек са-
лық саясатын жетілдіру ғана 
емес, ел экономикасын жаңа 
деңгейге көтеру екендігі ай-
қын.

Суретті түсірген автор

пардың, сапалы қызметтің және 
құрыш қала инфрақұрылымының 
дамуының көркем көрінісі. Әсіре-
се қозғалысы шектеулі жолаушы-
лар үшін барынша кедергісіз орта 
құру, заманауи технологияларды 
енгізу – бұл тек бүгінгі күннің қа-
жеттілігі ғана емес, болашақтың 
да талабы. Теміртаудың тасымал 
сапасын арттыруға бағытталған 
бұл оң өзгерістер әрбір тұрғын 
үшін қолайлы орта қалыптасты-
руға жасалған тағы бір сенімді 
қадам.

Заман талабына сай жаб-
дықталған жаңа автобустар 
қала тұрғындарының көңілінен 
шығып, жолаушы тасымалдауын 
жеңілдетері сөзсіз.

Сурет облыс әкімдігінің 
сайтынан

Қазірдің өзінде ECOBUS QK 
тасымалдаушысы әлеуметтік 
маңызы бар қалалық маршрут-
тарға 20 жаңа автобус шығарды. 
Қазір олардың алтауында элек-
тронды жүйе жабдықтары орна-
тылуда.

Барлық жаңа автобустар 

Осыдан біршама уақыт бұрын қарағандылықтар Аделина 
Битюкова мен Шынар Тен жұмыссыздар сапында еді. Қазір өз 
кәсіптерін ашып, оны дамытуға жоспар құрып отыр. Халықтың 
әлеуметтік осал тобындағы жандардың мемлекет қолдауымен 
грант алып, кәсіп бастап жатқаны алғашқы жыл емес. Былтыр,  
мәселен,  облыстың 178 тұрғыны кәсіпкер атанды. 

● БАСПАСӨЗ ТУРЫ 

Кәсіпкерліктің көкжиегін кеңейтеді

Шығармашылық орта 
шыңдайды

25 жастағы Аделина Битюкова 
– ІІ топ мүгедегі. Бірақ, бұл оның 
өз кәсібін бастауына кедергі емес. 
Ол ашқан шығармашылық орта 
үлкенге де, кішіге де пайдалы бо-
лып тұр. Аделинаның айтуынша, 
мұнда келетіндердің ең жасы ал-
тыда. Шығармашылық кеңістікте 
сурет салуға, тафтингпен айналы-
суға, киімдерді кастомизацияла-
уға болады. 

Аделина өзі сияқты бес жасты 
жұмыспен қамтып отыр. 

– Біз құммен және суда су-
рет салумен, кастомизациямен, 
тафтингпен (кілем тігу өнері) 
айналысамыз. Тафтинг – енді 
қолға алына бастаған жаңа сала. 
Әзірге онымен айналысатын 
біз ғана. Грант қаражатына таф-
тинг жабдығын сатып алдық. Біз 
кәсібімізді дамытып, орталығы-
мызды жаңа бағыттармен то-
лықтырып келеміз. Жобаларымыз 
бар, – дейді Аделина. 

Аделина кәсібін ашардан 
бұрын сурет салуды үйретіп 
жүріпті. Тек шығармашылық 
орынның жоқтығы біраз кедергі 
келтірген. 

– Себебі, сурет салу үшін ар-
найы шеберлік сағаттарының ұй-
ымдастырылуын күту керек. Сон-
дықтан, біз командамызбен кез 
келген уақытта бара алатын орын 
ашу керектігін ойладық. Грант 
соны жүзеге асыруға мүмкіндік 
берді, – дейді ол. 

Қайтарымсыз грант туралы 
Instagram әлеуметтік желісінен 
біліпті. «Бастау Бизнес» оқып, 
сертификатын алған соң идеясын 
бизнес жоспар түрінде ұсынады. 
Қазір орталықта көрмелер, ойын 
кештері, түрлі шаралар жиі ұй-
ымдастырылады. Аделинаның ай-

Жансая ОМАРБЕК,
«Ortalyq Qazaqstan»

туынша, көпбалалы және әлеумет-
тік осал топтағы отбасылардың 
балалары студияда тегін оқиды.

Жалпы, грант тағайындау 
кезінде  білім беру және оңалту 
орталықтары, жартылай дайын 
тағамдар мен кондитерлік өнімдер 
өндірісі, шаруа қожалықтары сын-
ды жобалар көп қолдауға ие бола-
ды екен. 

Қарағанды облысы бойынша 
Еңбек ұтқырлығы орталығының 
директоры Нұржан Сыздықов-
тың айтуынша, міндетті шарт – 
«Бастау Бизнес» кәсіпкерлік негіз-
дері курсынан өту. Оны онлайн да 
оқып, сертификат алуға болады.  

– Грант алуға әлеуметтік осал 
топ өкілдері – көпбалалы отбасы-
лар, мемлекеттік жәрдемақы, асы-
раушысынан айырылу жағдайы 
бойынша әлеуметтік төлем алушы-

тарымсыз негізде беріледі, – дей-
ді Нұржан Хамитұлы.  

Балаға орта керек
Шынар Тен – 10 жастағы 

ерекше баланың анасы. Осы 
жылдар бойы ол жұбайы Алек-

металл конструкцияны және бей-
імдік дене шынықтыруға арналған 
құрал-жабдықтарды сатып ал-
дық. Бұл элементтер балалардың 
вестибулярлық және тактильдік 
жүйесін дамытуға көмектеседі. 
Қалыпты балаларда мұндай дағ-
дылар балалар алаңдарында 
табиғи түрде дамиды, ал, ерек-
шеліктері бар балаларға арнайы 
жағдайлар жасап, дамыту қажет, – 
деп түсіндірді Шынар Тен.

Оның айтуынша, былтыр 
сәуірде бір орталық ашқан. Тамы-
зда грант конкурсына қатысып, 
ұтып алған қаражатына екінші 
орталықты жабдықтаған. Себебі, 
көмекке зәру ерекше қажеттілігі 
бар балалар көп. 

– Орталықта логопед-дефек-
толог, психолог жұмыс істейді. 
Кәсібімізді кеңейткеннен кейін 
он адамды жұмысқа қабылдадық. 
Келгісі келетін ата-аналар көп 
болғандықтан, алдағы уақытта 
күндізгі стационар ашу жоспары 
бар. Ерекше балалар күні бойы 
сол жерде болады, қажетті шара-
лардың бәрінен өтеді. Ата-аналар 
баланың  24/7 жанында бола ал-
майды. Бұл физикалық және пси-
хикалық тұрғыдан өте ауыр. Қалай 
болғанда да, балаға әлеуметтену 
керек. Мен үнемі «балаға бала ке-
рек» деп айтамын. Бірақ, бұл ста-
ционарда балабақша сияқты бір 

тәрбиешіге 25 баладан емес, әр 
балаға бір педагогтан болуы керек, 
– дейді кәсіпкер. 

Орталық жетекшісі балалардан 
бөлек, олардың ата-аналарымен де 
жұмыстың маңызды екенін атады. 

– Бұл жерде баланың жұмы-
сы бітпейді. Оны үйде жалғасты-
ру керек. Тұрмыстық, әлеуметтік 
машықтар, баланың тамақтануы, 
дұрыс күн режимі ескеріліп, ке-
шенді болғаны дұрыс. Тұрақты 
келіп жүрген 75 ата-ана бар. Әу-
елде нарықты зерттегенде Май-
құдықта мұндай орталықтардың 
жетіспейтіндігін байқадық. Екі ор-
талығымыз да осында. Енді қала-
ның басқа аудандарынан да ашқы-
мыз келеді. Қазір бізге Сұрыптау 
станциясынан, Теміртаудан, До-
скей, Көкпекті секілді ауылдар-
дан да балалар келіп жүр, – дейді 
Шынар Бақтыбайқызы. 

Оның ойынша, ата-аналардың 
қызығушылығын оятқан олардың 
өздері жасап дайындаған әдісте-
мелігі. 

Александр Теннің айтуынша, 
әр балаға жағдайына қарай жеке 
бағдарлама әзірлеп, соны игертеді. 
Одан кейін басқасына көшеді. 

– Бейіндік дене шынықтыру 
кәдімгі дене шынықтыру емес, 
одан ауқымдырақ. Менің әдісте-
мемнің негізінде дисциплина бар. 
«Жоқ» деген нәрсе үйде де, түзде 

де солай болып қалуы тиіс. Осын-
да келгенде орындап, үйде әке-ше-
шесі баланың ыңғайына жығыл-
са, нәтиже шықпайды. Баланың 
бойындағы жағымсыз әрекеттер 
түзелмейді, – дейді ол. Алек-
сандр Тен өз әдістемесі бойынша 
үш-төрт жасты оқытып, даярлап-
ты. Олар қазір орталықта жұмыс 
істейді. 

***
Биыл халықтың осал тобы-

на жататын 183 адам 400 айлық 
есептік көрсеткіш көлемінде 
осындай қайтарымсыз грантқа ие 
болмақ. Еңбек нарығын дамыту-
дың 2024-2029 жылдарға арналған 
тұжырымдамасына сәйкес бұл 
мақсатта облыс бойынша 353 880 
мың теңге бөлінген. Конкурстың 
басталу мерзімі әлі белгісіз. 

Суреттерді түсірген 
Жангелді ӘБДІҒАЛЫМ 

лар, мүгедектігі бар адамдар, 
мүгедектігі бар балалардың ата- 
аналары немесе қамқоршылары, 
қандастар, қоныс аударушылар 
қатыса алады. Ол үшін жұмыссыз 
ретінде тіркелу немесе үш жылдан 
аспайтын мерзімге жеке кәсіпкер 
мәртебесіне ие болу керек. Грант 
қаражаты бизнес идеяларды жүзе-
ге асыруға немесе дамытуға қай-

сандр Тенмен бірге баласын оңал-
тумен айналысқан. Енді өзге де 
балаларға көмектесу ниетімен 
балаларды дамытуға арналған 
«NeuroTen»  нейрокоррекциялық 
орталық ашыпты. Ойларын  жү-
зеге асыруға қайтарымсыз грант 
көмектескен.  

– Грант қаражатына сенсор-
лық-динамикалық кубқа арналған 

(Соңы. Басы 1-бетте)
 
Былтырғы шілдеде баға көтерілген-

діктен, биыл электр энергиясының құны 
өспей, қалыпты бағамын сақтап қалған. 
Ал,  «Теплотранзит Қарағанды» ЖШС 
мәліметінше, жылу энергиясын беру 
және тарату қызметінің осы жылға ар-
налған тарифі белгіленді (қосымша құн 
салығынсыз). Бұл 10 пайыз дық өсім ин-
фрақұрылымды жаңғыртуға бағытталған 
инвестициялық бағдарлама аясында, сон-
дай-ақ, электр және жылу энергиясының 
өзіндік құнының өзгеруіне байланысты 
жүзеге асырылып отыр.  

Бұдан бөлек, жылу энергиясын жеткізу 
қызметінің дифференциалды тарифтері де 
бекітілді. Компания өкілінің мәлімдеуінше, 
осы жылы қаладағы жылу жүйесін жаңарту 
жалғасады. Архитектурная көшесі, 13 үй 
мекенжайындағы тораптан тарайтын жылу 
желілері жаңартылып, 493 метр құбыр 
ауыстырылады. Жоба құны – 137,82 млн 
теңге.  Сонымен қатар, орамішілік  жылу 
желілерін және 28/1 орталық жылу пун-
ктінің сорғы станциясын реконструкциялау 
жоспарланған. «Тарифтің өсуі не береді?» 
деген сауалға компания өкілі былай деді. 

– Жаңғырту шаралары жылыту жүй-
есінің сенімділігін арттырып, жылу 
шығынын азайтуға және инфрақұрылым-
ның тозуын төмендетуге бағытталған. 
Бұл өзгерістер тұрғындардың сапалы әрі 
тұрақты жылу жүйесімен қамтамасыз 
етілуіне ықпал етеді, – дейді «Теплотран-
зит Қарағанды» ЖШС қоғаммен байланыс 
бөлімінің басшысы Аян Шәкен.

«Қарағанды Су» ЖШС бас директоры 
Ербол Төлеуов ақпаннан тұрғындар судың 
бір текше метріне бұрын 150 теңге төлем, 
ендігіде аталған қызмет 20%-ға, кәріз қыз-
меті 10%-ға қымбаттағанын хабарлады. 

– Біз тозығы жеткен су құбырларын ке-
зең-кезеңімен ауыстыруды жоспарлап оты-
рмыз. Бұл амалдар сумен қамту жүйесінің 
тұрақтылығын арттыруға септес пек. Кәріз 
жүйесі де жаңарады. Нәтижесінде, қызмет  
көрсету сапасының деңгейі жоғарылайды, 
– дейді спикер. 

Осылайша, Сіз бен біз тек нақты қыз-
мет құнын ғана емес, түптеп келгенде 
желілерді оңдау жұмысына да төлейміз де-
ген сөз.   Яғни, ертеңіміз күмәнсіз болсын 
десек, әмиянымызға бүгін қараймыз. Су 
тарифінің көтерілуіне Сәтбаев каналынан 
тасымал да әсер еткен. 

Баға, қайда барасың?

Жанармай: баға – сұранысқа 
тәуелді

Энергетика министрі Алмасадам 
Сәтқалиев  29 қаңтарда ведомствода өт-
кен брифинг барысында Қазақстанда жа-
нар-жағармай бағасы өссе, оның бір ли-
трінің құны қанша болатынын шамалап 
айтты. Спикердің айтуынша, жағдайды 
нарықтың өзі реттейді деп болжанады. 

– Мемлекет мұнай өнімдері бағасы-
ның қатты өсуіне жол бермеу мақсатында 
шектеу шараларын қолданатын болады. 
Бұл ырықтандыру процесін білдіреді. 
Мемлекеттің барлық қажетті тетіктері 
бар. Өздеріңіз білетіндей, монополияға 
қарсы агенттік белгілі бір сауда желісі 
жоғары монополиялық кіріс ала бастаса, 
тергеуді бастауы мүмкін, – деп сөзін то-
лықтырды ол.

Министр өз болжамдары бойын-
ша алғашқы өсім 5 теңгеден аспауы 
керек екенін айтты. Бұл нені аңғарта-
ды? Жанар-жағармай бағасының өз-

геруі тікелей нарықтағы сұраныс пен 
ұсыныс тың арақатынасына байланысты 
қалыптасады. Дегенмен, мемлекет әле-
уметтік тұрақтылықты сақтау үшін баға 
өсімін бақылауда ұстайды. Әлбетте, жа-
нар-жағармай бағасының көтерілуі бір-
неше факторларға тәуелді. Бұл – мұнай 
өндіру мен өңдеу шығындарының артуы, 
инфрақұрылымдық мәселелер, логистика, 
сондай-ақ, сыртқы нарықтағы өзгеріс-
тер.  Жанар-жағармай бағасы нарық заң-
дылықтарына сәйкес түзетіледі. Алайда, 
мемлекет әлеуметтік маңызы бар тауар-
лардың бағасын тұрақтандыру үшін ар-
найы тетіктерді іске қосады. Мұндай ша-
ралар халықтың тұрмысына ауыртпалық 
түсірмеу мақсатында қабылданады. Есесі-
не министр алдағы уақытта жанар-жағар-
май нарығындағы жағдайды тұрақтанды-
ру үшін бірнеше стратегиялық қадамдар 
жасалатынын атап өтті. Оның ішінде өн-
діріс көлемін ұлғайтып, отандық мұнай 
өңдеу зауыттарының қуаттылығын арт-

тыру көзделуде. Логистиканы жетілдіру 
жолымен  тасымалдау шығындарын азай-
ту үшін инфрақұрылымдық жобаларды 
дамыту мақсаты тұр. Әділ бәсекелестікті 
қамтамасыз етіп, Монополияға қарсы ар-
наулы агенттіктің қатаң бақылауы арқылы 
қисынсыз шарықтаған баға саясатына 
тосқауыл қою.  

Бұл шаралар жанар-жағармай на-
рығындағы тұрақтылықты қамтамасыз 
етіп, бағаның күрт өсуіне жол бермейді. 
Дегенмен, баға саясатының өзгеруі халық 
арасында түрлі пікірлер тудырып отыр. 
Көпшілік елдегі инфляциялық үдерістер  
мен өмір сүру деңгейіне әсерін алаңдау-
шылықпен қабылдауда.  Ал, сарапшылар 
жанар-жағармай бағасының өсуі көлік 
тасымалы, ауыл шаруашылығы өнімдері 
мен күнделікті тұтыну тауарларының 
бағасына да ықпал ететінін айтуда. Сон-
дықтан, мұндай өзгерістерді тек эконо-
микалық тұрғыдан ғана емес, әлеуметтік 
факторларды да ескере отырып қарастыру 
қажет.

Монополиядан нарықтық          
бәсекеге дейін

Монополия демекші, аймақ басшысы 
Ермағанбет Бөлекпаев монополистерге 
тұтынушылар алдында есеп беру қажетті-
гін еске салды. Тұрғындар «Тарифті инве-
стицияға айырбастау» бағдарламасының 
іске асырылуы туралы хабардар болуы 
тиіс.

– Уәкілетті органдармен желілерді 
жаңғырту, оған «ұзақ ақша» деп аталатын 
жеке қаражатты тарту бойынша нақты 
ұсыныстарды қарастыруды және беруді 
сұраймын. Сондай-ақ, «Тарифті инвести-
цияға айырбастау» бағдарламасына қатаң 
бақылау жүргізіңіздер. Монополистер 
тұрғындарға қаражатты қайда бағыттай-
тынын түсіндіруі тиіс. Табиғи монополия-
ларды реттеу комитетінің департаменті 
мұны бақылауы қажет. Тарифтер кө-
терілуде, бірақ, біз барлығымыз оң өз-
герістерді көруіміз керек, – деді Ермаған-
бет Бөлекпаев Мемлекет басшысының 
Үкіметтің кеңейтілген отырысында бер-
ген тапсырмаларын іске асыруды талқы-
лау жөніндегі өңір активінің кеңесінде.

Ал, экономист Айдос Жұмағұлов та-
рифтік өзгерістер мен жанар-жағармай 
бағасының өсуіне байланысты жағдайға 
қатысты өз пікірін білдірді.   

– Қазақстандағы тарифтік саясат пен 

баға белгілеу – бұл мемлекеттің әлеумет-
тік-экономикалық тұрақтылықты сақтау 
мақсатындағы кешенді шараларының 
нәтижесі. Тарифті қайта қарау әрдайым 
халық арасында алаңдаушылық тудырады. 
Алайда, оның артында белгілі бір эконо-
микалық қажеттіліктер жатыр. Мәселен, 
мемлекеттік саясаттың басты мақсаты – 
халықтың әл-ауқатына әсерін барынша 
азайтып, инфляциялық қысымды бақылау, 
– дейді сарапшы.  

Баршаға белгілі тарифтердің өсуі көбі-
несе тозған инфрақұрылымды жаңарту 
қажеттілігімен б     айланысты. Қарағанды 
облысында соңғы жылдары коммуналдық 
желілерді жаңарту жұмыстары қарқынды 
жүргізілуде. Бұл ұзақ мерзімді басым-
дықта энергия тиімділігін арттырады.  

– Жанар-жағармай бағасын ырықтан-
дыру арқылы нарықтағы бәсекелестікті 
арттыру жоспарланған. Бұл импортқа тәу-
елділікті азайтуға және отандық өндірісті 
қолдауға мүмкіндік береді, – деп толықты-
рды сөзін спикер. 

Сарапшының ойынша, баға өсімін те-
жеу үшін Үкімет әлеуметтік әлсіз топтарға 
арналған субсидиялар мен жеңілдіктерді 
кеңейтуде. Әрі кейбір секторларда әлі де 
болса монополиялық құрылымдардың 
әсері сезіледі. Бұл бағаның негізсіз өсуіне 
алып келуі мүмкін. Сондықтан, монопо-
лияға қарсы саясатты күшейту қажет деп 
санайды ол.   

Қазық
Баға өседі, тариф өзгереді. Нарық 

заңдылықтары уақытпен бірге жаңғы-
рады. Бұл – экономикалық өмірдің та-
биғи үрдісі. Алайда, сандар мен көрсет-
кіштердің артында диаграммалар мен 
формулалар емес, қарапайым халықтың 
үміті, алаңдаушылығы, күнделікті тір-
шілігі тұр. Баға – тек ақшаның ғана емес, 
сенімнің де өлшемі.  Экономикалық сая-
саттың ең басты құндылығы – халықтың 
әл-ауқатын арттыру ғана емес, олардың 
болашаққа деген сенімін сақтау. Ашықтық 
пен әділеттілік – сол сенімді нығайтатын 
басты тіректер. Қымбатшылық қыспағы 
қажеттілік пе, әлде басқару шеберлігінің 
көрінісі ме? Бұл сұрақ тек экономистер 
мен шенеуніктердің емес, әрбір азамат-
тың жүрегінде қаттаулы.  Өйткені, тариф 
уақытша құбылыс болса, сенім – мәңгілік 
құндылық. Ал сол сенімді сақтау – эконо-
микалық өсімнен де қымбат! 

1984 жыл. Уляновка ауданынан (қазіргі Бұқар жырау) әскерге 
шақырту келді. Ол кезде соғыс дегенді білмейміз. Ойымда ештеңе жоқ, 
шақырған жеріне бардым. Кейін бізді облыс орталығына апарып, қа-
жетті құжаттарымызды жинады. Сөйтіп, қолма-қол жолға дайында-
ды. Әлі есімде, 19 мамырда Қарағандыдан Түркіменстанның Ашхабад 
қаласына пойызға салып жіберді. Бізге «Соғысқа барасыңдар» деп еш-
кім айтпады. Бар ойымыз – әскерге барып, Отан алдындағы борышы-
мызды өтеу. Ол кезде қазіргідей емес, әскерге бармасаң ұят саналатын. 
Әскерге барып келген ауылдағы үлкендерге қарап қызығушы едік. 

Қарулас достың қадірі бөлек

Жолда қанша жүргеніміз есте 
жоқ. Әйтеуір аман-есен Ашхабадқа 
жетіппіз. Келген күні осындағылар-
дан «Ауғанстанға кетесіңдер» деген-
ді естідік. Біз мән бермедік. Менімен 
бірге келгендердің бәрін алты айлық 
сержанттық курсқа жіберді. Осы кезде 
тегі Непараг деген украин жігітімен 
танысып едім. Есімі есімде қалмапты. 
Екеуіміз жақсы сөйлесіп, тіл табысып 
кеттік.

Алты айдан кейін Ашхабадтағы 
дайындық курстары тәмамдалған соң 
48 адамды жүк тиегіш ұшақпен Кан-
дагарға жіберді. Сөйтсек, мына жаққа 
сержанттар құрамы керек екен. Біз-
ге ештеңе айтпай, өздері алдын ала 
оқытқан көрінеді. Кандагардағы бри-
гада қатарына келіп қосылған күні 
бәрімізді әржаққа бөліп тастады. Мен 
52679 батальон күзетіне түстім. Ал, 
әлгі жолдасымның қайда кеткенін біл-
мей қалдым. Содан бастап менің Ауған 
жеріндегі әскери қызметім басталды. 
Бригада операцияларға шыққанда қа-
жетті қару-жарақтарды тасып, қатар 
жүрдік. Келген күні шофер болып, кей-
ін отряд жетекшісі, механиктерге ко-
мандир болдым.

... Ауған жеріне келгеніме алты ай 
уақыт өтті. Ол кезде батальон күзетінде 
жүргенмін. Әр батальонға берілген жер 
бар. Аралары 3-5 шақырым. Біздің мін-
дет – жау әскерін сол жерден бері кіргіз-
беу. Өзімізге берілген аумақты күзетіп, 
аспаннан құс ұшырмай қарап отыр-
дық. Біз күзетіп тұрған жерден бірне-

ше шақырым аралықта Ауғанстанның 
ауылдары орналасқан. Замполит,  штаб 
бастығы да қауіпсіздік мақсатында 
үнемі бізбен бірге тексеруге шығатын. 
Күндердің бір күнінде сағат 12:00-де 
«БРДМ» көлігіне мініп алып, бақыла-
уға шықтық. Жанымда майор бар. Дала 
жаңбыр. Ол жақта жаңбыр бір жауса 
молынан жауатын. Мен басқарып келе 
жатқан көлік кенеттен тайып, мина қой-
ылған аймаққа тұрып қалдық. Менде үн 
жоқ. Бірдеңе болғанын ішім сезді. Бір 
кезде майор менен қатқыл үнмен: «Не 
болды?» деп жөн сұрады. Сөйтіп мен 
миналы алқапқа түсіп қалғанымызды 
айттым. Бір кезде майор: «Артқа шегін» 
деп пәрмен берді. Артқа шегінгенім сол 
еді, алдыңғы жақтан екі мина қатар жа-
рылды. Қайта аман қалдық. Бірақ, көлік 
істен шықты. Ақырын жан-жағымызға 
түсіп қарасақ, №3 бригадаға таяп қа-
лыппыз. Оларға белгі беріп, аман-есен 
оралдық.

Сол күннен бірер апта бұрын жау 
әскерін құрықтаған едік. Таудың үстін-
де тұрған қарауылдардан біздің жер-
де жау тыңшылары жүргені жайында 
хабар түскен еді. Біздің батальонға 
оларды тірідей ұстауға бұйрық түсті. 
Қарауыл нұсқаған бағытты бетке алып, 
әлгілерді ізін суытпай тұрғанда ұста-
дық. Кейін бір сағаттан соң арнайы 
жасақ келіп, оларды алып кетті. Ал, әр 
жағы бізге беймәлім.

1986 жылы аман-есен елге орал-
дық. Қайтарда бізді жүк тиегіш ұшаққа 
салып жіберді. Сол күні ұшаққа мініп 

бара жатқанымда артымнан «Сәбит… 
Сәбит...» деген бір ер адамның дауысы 
шықты. Кілт тоқтап артыма қарасам, 
әлгі Непараг жолдасым. Бір-бірімізді 
құшақтай кеттік. Туған ағайынды ба-
уырлар секілдіміз. Сағынысып қалып-
пыз. Ұшаққа мінгеннен әңгіме айтып, 
ішіміздегіні ақтардық.  Ол жолдасым 
ірі денелі еді. Спортпен де шұғылда-
натын. Екеуімізді екі жаққа бөліп та-
стаған күні десантураға қабылданып-
ты. Сол жерде елге оралғанша қызмет 
еткен. 

Біз мінген ұшақ Ташкентке қон-
ды. Халық митинг ұйымдастырып, 
құрмет-қошеметпен қарсы алды. 
Екеуіміз сол жақта түней жатып, өт-
кен-кеткенімізді еске алдық. Ертеңін-
де мен Қарағандының, ол Украина-

ның ұшағына мінді. Міне, қазір арада 
талай жыл өтсе де, майданда болған 
жолдастарыммен әлі хат алмасып 
тұрамын. Себебі, қан майданды бір 
кешкен қаруластарыңды ұмыта алмай-
ды екенсің. Жараланып жатқан сарбаз-
дарды иығымызға салып, госпитальға 
апаратынбыз. Тіпті, өзің жараланып 
қалсаң да, тірі сарбазды далада қалды-
рмайтынбыз. Біздің достығымыз осы-
лай басталып еді. Ал, әлгі досыммен 
хабарласпағалы біршама уақыт болды.

Сәбит БОҚАЕВ,
Ауған соғысының ардагері

Бұқар жырау ауданы 

Сурет автордан

Тағдыр кей кезде адамға тым қаталдық 
танытады. Ол да бір дөңгеленген дүниенің 
алма-кезек тылсым сәттері болар. Осыдан 
тура 36 жыл бұрын бейбіт күннің астындағы 
азаматтарымыз қолына қару алып, өзге елде 
дүмпу алған соғыс отына шарпылған бола-
тын. Сол тұста қарша бораған оқтан сескен-
бей әскери борышын өтеп, ерліктің үлгісін 
көрсеткен Ауған соғысының ардагерлері 
қаншама. Солардың арасында бүгінгі күнде 
Балқаш стансасының локомотив депосында 
тепловоз машинисі болып жұмыс жасайтын 
Мұрат Аязбаев та болды.

15 ақпан – Кеңес əскерлерінің Ауғанстан жерінен шығарылған күні

Майдангер 
Мұрат

Ол 1984 жылы Мәскеу қаласында №73 учили-
щесін бітіріп, ағаш шебері-паркетші мамандығын 
алды. Сол жылы 29 қазанында Мәскеу қаласының 
Куйбышев аудандық әскери комиссариаты арқылы 
Кеңес әскерінің қатарына шақырылды. Мұрат 
Жолдасбайұлы әскери қызметін сержант шенінде  
Ауғанстандағы шектеулі әскер контингенті құра-
мындағы жасақтың санитарлық нұсқаушысы қыз-
метінде 1985 жылдың 15 сәуірінен 1986 жылдың 16 
қазанына дейін 24742 әскери бөлімінде 317 полктің 
барлаушы ротасында атқарды. Бұл бөлім Кабул қа-
ласына орын ауыстырды. Осылайша қазақстандық 
жас жігіт Кеңес Одағының Батыры Александр Ми-
роненконың барлау ротасында қызмет ете баста-
ды. Ауғанстанда өткен сұрапыл күндер интер-
националист-жауынгердің жадында күні бүгінге 
дейін өшпейді. Медицина қызметкері ретінде ол 
күндіз-түні ұрыс даласынан жаралылар мен қаза         
тапқан жолдастарына қызмет жасады. 

– Ел аузында «Груз-200» деп аталатын мырыш 
табыттарға тиеген сарбаздардың жүздері әлі көз 
алдымда. Қаза тапқандарды туыстарына апардық. 
Менің әскери альбомымда жігіттердің фотосурет-
тері бар. Өкінішке қарай, олардың көптеген беттері 
қара жақтаумен жиектелді. Өзіммен үнемі фотоап-
парат алып жүретін едім. Қанды шайқастар кезінде 
де суреттерді түсіріп үлгердім. Маған майдан дала-
сында бірге болған әр сарбаз қымбат, – дейді Мұрат 
Аязбаев.

Әскери соғыс қимылын жетік меңгерген ол 
Күнар ауылды мекенінде болған ұрыс қимылда-
рында қаза болғандар мен жараланғандарды ұрыс 
алаңынан шығарып, «Ерлігі үшін» медалімен мара-
патталды.

Әскерден оралған соң 1986 жылы Саяқ кентін-
де «Ауған» спорттық-патриоттық клубын құрып, 
жастарды әскерге дайындайды. Кейінірек Балқаш 
қаласына қоныс аударып, Балқаш тау-кен метал-
лургиялық техникумында балаларды жаттықты-
руды жалғастырды. Интернационалист-жауынгер 
жергілікті балаларға өзін-өзі қорғау әдістерін үй-
ретті. Оның көптеген шәкірттері құқық қорғау ор-
гандарында қызмет етеді. Олар өмірдің қиындықта-
рына төтеп беруге үйреткен тәлімгеріне дән риза. 
Әлі күнге дейін кейіпкеріміз қоғамдық жұмыстан 
қалыс қалмай, Ауған соғысы ардагерлері мен мүге-
дектерінің «Жауынгерлік бауырластығы» қоғамдық 
бірлестігінің белсенді мүшесі болып, жастармен 
жиі кездесіп, келелі әңгіме өрбітеді. Оларды па-
триотизмге, Отан алдындағы борышын орындауға 
және туған жердің болашағына жауапкершілікпен 
қарауға тәрбиелеу бойынша өз үлесін қосып келеді.

Бүгінде ерлігі еленбей, еңбегі ескерілмей қалған 
жауынгерлер де бар. Қиян-кескі ұрыста ержүрек-
тік танытқан Мұрат Жолдасбайұлының ерлігі 
ескерілгені көңіл қуантады. Атап айтқанда,  «Ауған 
халқының интернационалист-жауынгерге алғысы», 
«КСРО Қарулы Күштеріне – 70 жыл», «Ауғанстан-
нан Кеңес әскерлерінің шығарылғанына – 10 жыл», 
«Ауғанстаннан Кеңес әскерлерінің шығарылғаны-
на – 20 жыл» медальдарына, КСРО Жоғарғы Кеңесі 
Президиумының Құрмет грамотасына ие болды.

Халық қаһарманы Бауыржан Момышұлының: 
«Солдат болу – оңай жұмыс емес, командирдің 
әскерді тәртіптендіруі де – қиын іс. Ал, соғысу одан 
да ауыр» деген сөзін еске түсірейік. Майдангер-
лердің барлығы дерлік марапатқа лайық.

БАЛҚАШ

Сурет автордан

Нұрдос КӘРІМ,
«Ortalyq Qazaqstan»

Қарағанды облысында – 1 180, 
Қарағанды қаласында 570 Ауған 
соғысының ардагері тұрып жатыр. 
Ауған соғысына Қарағанды облы-
сынан екі мыңға жуық адам шақы-
рылса, оның 86-сы ұрыс даласында 
ерлікпен қаза тапқан. 50 адам мүге-
дек болып оралды. 

1979 жылғы желтоқсан мен 1989 жылғы 
ақпан аралығында Ауғанстанда 620 мың 
әскерилер қызмет етті. Оның ішінде Кеңес 
әскерінің сарбаздары – 252 мың, мемлекет-
тік қауіпсіздік комитетінен – 90 мың, Ішкі 
істер министрлігінен – 5 мың адам болған. 
Ал, жұмысшылар мен қызметшілердің саны 
21 мыңнан асқан.

Ауған соғысында барлығы 200 153 
адам мемлекеттік наградалармен ма-
рапатталған. Оның ішінде, Қарағанды 
облысынан 1 адам – «Қызыл Ту», 40 
адам – «Қызыл Жұлдыз» орденімен ма-
рапатталған. 85 адам – «Ерлігі үшін», 
135 адам – «Әскери ерлігі үшін» ме-
далімен марапатталған.

● ДЕРЕК ПЕН ДӘЙЕК

Кеңес әскері Ауған шекарасына еріксіз еніп, он жылдан кейін ғана 
шығарылды. «Жұмбақ соғыс» Кеңес Одағына абырой да, даңқ та әкел-
меді. Керісінше, он жыл ішінде майдандағы жауынгерлер ғана зарда-
бын көрді. Қаза тапқандардың санында есеп жоқ. Хабар-ошарсыз 
кеткендердің де қарасы қалың. Деректерге сүйенсек, Қазақстан бой-
ынша 19 адам іс-түссіз жоғалып кеткен. Бірақ, 2013 жылы бұл тізім екі 
адамға қысқарған. Қалғанынан әлі күнге дейін хабар жоқ.  

Беймәлім соғыстың белгісіз сарбаздары

Іс-түссіз кеткендердің қатарында 
үш қарағандылық бар. Біреуі темір-
таулық Виктор Грязнов болса, екін-
шісі Абай ауданынан Мунахмат Ша-
яхметов. Ал, үшіншісі жезқазғандық 
(Қазіргі Ұлытау облысы) Юсуф 
Абдрашитов. Оларды іздеп, қаза 
тапқан болса, сүйегін елге жеткі-
зу мақсатында тиісті жұмыстар 
атқарылуда. Облыстағы «Ардагер» 
Ауған соғысы ардагерлері мен мү-
гедектер одағының төрағасы Талғат 
Хасенов осы жұмыстың басы-қа-
сында жүр. 

– Айдың басында елордаға ба-
рып, Ауған соғысы ардагерлерінің 
бірыңғай республикалық ұйымы-
ның мүшелерімен кездестік. Кез-
десуде Ауған соғысында қайтыс 
болған, жоғалған азаматтардың 
мәселесі көтерілді. Былтырдан 
бері екі мәрте Ауғанстан елшілігі-
не барып, елшімен кездестім. Бар-
лық қаза тапқан жандардың тізімін 
беріп, іздестіру жұмыстарына күш 
салды.

Сонымен қатар, елордаға барға-
нымызда бизнесмендермен де кез-
десіп, келіссөз жүргіздік. Олар       
қыркүйек айына дейін Ауған жеріне 
барып, әрқайсысы бір келіден топы-
рақ алып келетін болды. Адам аяғы 
баспаған жерден топырақ алып, қаза 

Ербол ЕРБОЛАТ,
«Ortalyq Qazaqstan»

тапқандардың және хабарсыз кеткен-
дердің рухына Құран бағыштайды. 
Қыркүйек айында Қарағандыдағы 
Жеңіс саябағында Ауған соғысын-
да қаза тапқандардың және іс-түс-
сіз кеткендердің құрметіне арнайы 
«Естелік жер» ашылмақ. Ауған жері-
нен әкелінген топырақ осы жерге 

қойылады. Бизнесмендеріміз келісіп, 
барынша көмектесуге уәде берді. 
Жоғалған сарбаздарды таба алмай 
келе жатқанымызға да 30 жылдан 
асты. Бұл шара жолымызды ашу мақ-
сатында қолға алынып отыр, – деді 
Талғат Болатұлы.

Сонымен қатар, биыл желтоқсан-
да ардагерлер қоғамының құрылға-
нына 10 жыл толмақ. Осы мақсатта 
да біршама игі бастамалар жоспар-
ланған.

– Қарағандыдағы №81 мектепке 
Ауған соғысының ардагері Аман-
гелді Қалмағанбетовтің есімін беру 

мәселесі күн тәртібінде тұр. Аман-
гелді Қалмағанбетов – 1979 жылы 
28 желтоқсанда қаза тапқан бірінші 
қазақ. Әрі бірінші қарағандылық. 
Тиісті мекемелерге хат жолданды. 
Сонымен қатар Ауған соғысында 
аты аңызға айналған «Қара майор» 

Борис Керімбаевқа «Халық қаһар-
маны» атағын беру мәселесі қаралу-
да. Ол бойынша да жұмыстар атқа-
рылуда, – деді Талғат Хасенов.

Осылайша, Ауған соғысы арда-
герлерінің есімі мен ерлігі ардақта-
лады. Өскелең ұрпақ оларды білуі 
тиіс.

Көкке шаншылған таулары көкжа-
сыл қарағаймен, ақ балтырлы қайыңмен, 
тал-бұталармен көмкерілген Қарқаралы 
Сарыарқаның сұлу да, сыр-жұмбағы мол 
өңірлерінің бірі екені даусыз. Облыстағы 
орманды алқаптың 90 пайыздан астамы 
осында шоғырланған. Қарағанды облы-
сына сапары түскен адам ат басын аты 
аңызға айналған осы өңірге тірегісі келіп 
тұратыны анық. Өйткені, өне бойын айна 
көлдер, сылдыраған өзен-бұлақтар өр-
нектеген Қарқаралының жазғы жамалы 
қандай сұлу болса, ақ ұлпаға оранған 
қысқы келбеті де көз суырады. Өңірдің 
атауынан бастап əр шатқалы, суы мен 
нуы жайлы аңыз-ертегілерінің өзі талай 
томға жүк болары анық.  Осындай дара-
лық сипатымен, табиғи, тарихи жəне мə-
дени ерекшелігімен Қарқаралы туризмнің 
орталығы болатындай-ақ жөні бар. Мұн-
да рекреациялық (адамның қажыр-қай-
ратын, рухани қуатын қалпына келтіру), 
емдік-сауықтыру, танымдық, спорттық, 
этнографиялық туризм түрлерін дамы-
тудың мүмкіндігі үлкен. Сондықтан, бұл 
мəселені осы қасиетті топыраққа таба-
ны тиген қаламгерлердің дені, алдыңғы 
толқын қарқаралылық журналистер, 
əсіресе Сапарғали Лəмбеков, Мақсым 
Омарбеков ағаларымыз (екеуі де марқұм) 
дүркін-дүркін көтеріп, жергілікті, облыс-
тық, республикалық биліктің назарын 
аударуға барынша ықпал жасады. Тіпті, 
оларға осы жолдар авторы да үн қосып, 
бірнеше мақала жазды. Жарияланымдар 
оқырмандар қауымынан қолдау тапқан 
кезде атқарушы органдар жұмысқа 
кіріскендей кейіп танытады.  Өңірде ту-
ризм саласын дамытудың бас жоспары 
бірнеше рет жасалып, бекітілді. Соңғы-
сы – «Қарқаралы ауданының туризмін 
дамытудың 2023-2025 жылдарға арналған 
іс-шаралар жоспары». Аталған құжат не-
гізінде əлеуетті инвесторларға ұлттық 
табиғи парк аумағынан жер учаскелері 
берілетіні атап көрсетілген. Əзірге аудан-
да үш жүзден астам адамға жұмыс тауып 
беріп отырған 37 демалыс орны бар. Олар 
бір мезгілде екі жарым мың туристі қа-
былдай алады. Əрине, аумағы Еуропаның 
Эстония сияқты мемлекетіне жете қабыл 
Қарқаралы үшін бұл көп емес. Бірақ, аз 
деп те айтуға болмайды. Егер орынды, 
тиімді пайдаланатын болса, осы нысан-
дардың өзі-ақ аудан бюджетіне қыруар 
қаржы түсірер еді. Айталық, өткен жыл-
дың алғашқы тоғыз айында Қарқаралы 
ауданына келген туристердің саны ресми 
есеп бойынша 8 733 адам. Яғни, өңірдің 
қазіргі мүмкіндігі тұрғысынан бірнеше 
есе аз. Оның себептері əр түрлі. 

Олқылықтарды жою үшін жоғарыда 
аталған, 2023-2025 жылдарға арналған 
жоспарда туризмнің таяу болашаққа ар-
налған негізгі бес бағыты қамтылған.

1.Демалыс орындары мен туристік 
нысандардың инженерлік-коммуникация-
лық инфрақұрылымдарын дамыту.

2.Негізгі табиғи жəне тарихи-мəдени 
нысандарды жүйелеу.

3.Туристік қызмет көрсету сапасын 
арттыру жəне білікті кадрлар даярлау.

4.Қарқаралы ауданын туризмді да-

● ТУРИЗМ

Қатпар-қатпар сыры бар Қарқаралы! 
Адамның əлемді тануға деген 

құштарлығын қанағаттандыратын 
қызметтің бірегейі – туризм. Сон-
дықтан, бүкіл əлем бойынша энер-
гия көздері бизнесінен кейінгі пай-
далы сала туризм деп мойындалған. 
Мысалы, Түркия, Грекия, т.б. мем-
лекеттердің бюджетін негізінен ту-
ризм табысы құрайды. Солай бола 
тұрса да, елімізде, облыс пен оның 
өңірлерінде салаға жеткілікті көңіл 
бөлінбей келеді.

Ермек БАЛТАШҰЛЫ,
«Ortalyq Qazaqstan»

мытуға қолайлы өңір ретінде тану жəне 
брендтеу.

5.Туризм саласындағы инвестициялық 
жобалар пулын (жұмсалатын қаржыны 
бір орталыққа жинақтап, жобадан түскен 
қаржыны кейін əркімнің үлесіне қарай 
бөлу) белгілеу.

Алғашқы бағыт бойынша, республи-
калық маңызы бар «Қарағанды-Қарқара-
лы» автожолын орташа жөндеуден өткізу 
қолға алынған. Қазіргі таңда жолдың 125 
шақырымын жөндеу аяқталды. Қазір осы 
жолдың бойын интернет желісіне қосу 
үшін жұмыс жасалуда. Облыс пен аудан 
орталықтары арасындағы Шолаққайың, 
Матақ, Көктас мекендерінің тұсынан ан-
тенна-діңгек орнатылса, жұмысты биыл 
аяқтауға мүмкіндік бар. Сондай-ақ, ау-
дан орталығынан 9 шақырым жердегі, 
Қарқабат ана ескерткіші орнатылған 
автотұрақты жарықтандыру жергілікті 
бюджеттен жүзеге асырылыпты. Қазір 
бұл автотұраққа «Қазавтожол» мекемесі 
санитарлық-гигиеналық торап орнату жұ-
мысын жүргізуде.  

Аудан орталығын ауыз сумен толық 
қамтамасыз ету жобасы «Жарлы-Қарқа-
ралы» топтық су құбырының құрылысы 
аяқталғанда жүзеге асады.

Қарқаралының Т.Əубəкіров атын-
дағы орталық көшесін қайта жаңғыр-
ту жəне 7 көшенің жол жабындыларын 
орташа жөндеу қолға алынған. Қаланы, 
оның батысындағы тоғанды, Айнакөлді 
(бұрынғы атауы «Сасықкөл») абаттан-
дыру, «Ту тұғыры» мемориалын жаңғыр-
ту, Құнанбай қажы мешітін, «Бəйтерек» 
монументін, Ш.Жандарбекова атындағы 
Мəдениет үйін, кітапхана үйлерін жөндеу 
атқарылды. Шайтанкөл жəне «Табиғат 
мұражайы» туристік маршруттарына 
санитарлық-гигиеналық тораптар орна-
ту, электр қуатына қосу биылғы жылға 
жоспарланыпты.

«Бұғылы» рекреациялық аумағын ин-
женерлік инфрақұрылыммен қамтамасыз 
ету, Үлкенкөл мен Кішікөлдің төңірегін 
дамыту көзделген.

Жобаның екінші бағыты бойынша, 
Қарқаралының негізгі табиғи жəне та-
рихи-мəдени нысандарын жүйелеу, олар 
туралы тарихи-деректі əңгімелер мен 
аңыздарды жинақтап, кеңінен тарату, 
насихаттау жоспарланған. Бірақ, нақты 
атқарылған жұмыстар əзір байқалмайды.

Жоспардың келесі бағыты, яғни ту-
ристік қызмет көрсету сапасын арттыру 
жəне білікті мамандар даярлау бойынша 
облыстың кəсіпкерлік басқармасымен, 
KIT («Knowledge interaction Trends») 
кəсіпкерлік қауымдастығымен оқыту 
курстары, семинар-тренингтер өткі-
зу дəстүрге айналған. Былтыр гид-экс-
курс жетекшілерін оқытуға арналған 
семинар-тренинг ұйымдастырылыпты. 
Қарқаралының  М.Əдекенов атындағы 

колледжіне «Туризм» (турагент, экскурс 
жетекшісі), «Орман шаруашылығы» (ор-
маншы) мамандықтарына түсетін та-
лапкерлер тарту бойынша жұмыс қолға 
алынған.

Еліміздің Мəдениет жəне спорт мини-
стрлігімен Қарқаралыда туристік, спорт-
тық жабдықтар, ақпараттық буклеттер, 
туристік схемалар сату, билеттер брондау 
жəне сату, шатырларды, шаңғыларды, ұй-
ықтайтын қаптарды, т.б. жалға беру үшін 
туристік орталықтар ашу  мəселесі пы-
сықталуда екен.

Тамақтану, қызмет көрсету, жолдағы 
сервис нысандарын, аңшылық, балық ау-
лау жабдықтарын сататын дүкендер жүй-
есін дамыту бойынша кəсіпкерлер тар-
тылуда.

Ұлттық құндылықтарды насихаттау, 
этнотуризм мен агротуризмді, ұлттық 
тағам мен ұлттық ойын түрлерін дамыту, 
кəдесый өнімдерін сату жобасы бар екен. 
Кент ауылының жас кəсіпкерлері тура-
лы Ұлттық арнада көрсетілген «Қымыз 
Party» бағдарламасы жерлестерін қанат-
тандырыпты. 

Жоспардың төртінші бағыты, яғни 
Қарқаралының танымалдығын арттыру 
бойынша 2023 жылдан бері біраз іс қолға 
алыныпты. Қоянды жəрмеңкесінің 175 
жылдығы мерекеленген сол күзде облыс-
тың кəсіпкерлік басқармасының қолда-
уымен Kazakhstan International Tourism 
Organization туристік фирмаларды, БАҚ 
өкілдерін, блогерлерді қатыстырып Ақпа-
раттық тур өткізіпті. Қарқаралының тау-
тасы мен орманды даласында өткізіліп 
келе жатқан «Бұғылы Travel» жаяулар 
марафоны осы жылдан бастау алған. Был-
тыр 10 жəне 21 шақырымдық марафонға 
екі жүзге жуық адам қатысыпты. Сол 
сияқты, «Mountain Bike» веломарафоны 
дəстүрге айналған көрінеді. Танымал өнер 
шеберлерінің жəне жергілікті көркем-
өнерпаздардың қатысуымен туған өңір, 
Қарқаралы тақырыбында концерттер ұй-
ымдастыру да жолға қойылып келеді екен.

Қарқаралының туристік мүмкінді-
гін насихаттайтын «ТикТок» аккаунты 
ашылып, көрікті жерлері мен демалыс 
орындарының суреттері, ақпараттары 
үнемі жаңғыртылуда. Қарқаралының ТОП 
он танымал орны бойынша бейнебаян 
түсіріліп, əлеуметтік желілерде тара-
тылыпты.

Ауданның туризм саласын толық да-
мыту қарқынын тежеп тұрған факторлар 
қатарына жергілікті мамандар əлеуетті 
инвесторларға Қарқаралы мемлекеттік 
ұлттық табиғи паркінің аумағынан жер 
учаскелерінің берілмей отырғанын, 
еліміздің Орман шаруашылығы жəне 
жануарлар дүниесі комитеті тарапынан 
конкурс жария лауға рұқсат етілмегенін 
алдыға тартады. Бірақ, бұл өңірде Қарқа-
ралы мемлекеттік ұлттық табиғи паркінің 

аумағынан басқа да  туризм бизнесін да-
мытуға қолайлы жерлер бар ғой. Айта-
лық, аудан əкімдігі туризм үшін тартым-
ды аумақтардан кəсіпкерлерге қырыққа 
жуық жер учаскесін берген екен. Бірақ, 
солардың жартысынан көбі əлі толық 
игеріле қоймапты. Сондай-ақ, Қарқаралы 
туризмін тежеп тұрған тағы бір фактор 
бар. Ол – кəсіпкерлердің өз бизнес терінің 
қауіпсіздігіне сенімсіздігі. Мысал үшін 
«Тасбұлақ» таудағы демалыс үйінің тағ-
дырын алсақ та болады.

Жаңа мыңжылдықтың басында 
«Тасбұлақ» таудағы демалыс үйін Талғат 
Акуов деген кəсіпкер меншігіне алып, тəп-
тəуір жұмысты бастап кеткен еді. Тəттім-
беттің туғанына – 190, Мəдидің туғанына 
– 125, Нығмет Нұрмақовтың туғанына 110 
жыл толуына орай ұйымдастырылған ме-
рекенің меймандары осы кешеннің көпқа-
батты қонақүйі мен Ақ үйінде дем алып, 
риза болғанын көзіміз көрген. 

«Бизнестің жол картасы – 2020» 
бағдарламасы бойынша 2011 жылы 
«Көпсалалы заманауи «Тасбұлақ» тау-
дағы демалыс үйі туристік кешенін жа-
сау» үшін арнайы əзірленген бизнес-жоба 
аясында құрылыс жəне қайта құру жұмы-
сы жалғасты. Жобада бунгало үлгісіндегі, 
жалпы құны 372 миллион теңге тұратын, 
əрқайсысында 9 нөмірі бар 4 коттедж салу 
жоспарланған. Ақшаның 3 33 миллионын 
«Еуразия банкі» АҚ қарызға берген екен. 
Осы екі ортада таудағы «Тасбұлақ» дема-
лыс үйінің төңірегінде түсініксіз оқиғалар 
болды. Белгілісі – табыс түсіріп отырған 
кешенді əлдекімдер рейдерлік жолмен 
тартып алып, кəсіпкер Т.Акуовтың өзі 
қылмыскер атанды.

Жаңа иелері қарызды төлемегеннен 
кейін «Еуразия банкі» АҚ кепілде тұрған 
«Тасбұлақ» таудағы демалыс үйін 2018 
жылы тəркілеп, кейін саудаға шығарады. 
Оны алдымен жеке тұлға сатып алып, кей-
ін Eurasian Resources Group қарасты «Шұ-
баркөл Көмір» АҚ-ына сатады. Сөйтіп, 
2018 жылдан бері аталған нысан толық 
қаңтарулы тұр.

«Тасбұлақ» таудағы демалыс үйін жұ-
мысқа қосу үшін Қарқаралы ауданының 
əкімдігі Eurasian Resources Group компа-
ниясына да, «Шұбаркөл Көмір» АҚ-ына 
да бірнеше рет ұсыныспен шыққан екен, 
əйткенмен, келіссөздер ешқандай нəтиже 
бермепті. 

Тоқсан ауыз сөздің тобықтай түйінін 
айтар болсақ, Қарқаралы оазисінің турис-
тік мүмкіндігі зор. Бірақ, өңірдің толық 
қуатында жұмыс істеуіне кедергі бола-
тын факторлар да жеткілікті. Оны өңірдің 
атқарушы билігі дербес шеше алмайтыны 
белгілі болып отыр. Қарқаралы қуатты 
турис тік орталыққа айналып, жүздеген 
адамға тұрақты жұмыс тауып беруі үшін 
оған облыс басшылығының жəне респуб-
ликалық ведомстволардың көмегі керек. 

● КӘСІБІҢ-НӘСІБІҢ

Агрокешенге қолдау қомақты
Бұқар жырау ауданы, Бұқар жырау ауылдық округінің Шалқар ауылын-

дағы «Победа» шаруа қожалығының иесі Аян Нупбаев ақбас тұқымды 90 сиыр 
сатып алды. Фермер Аян Нупбаев бұған «Агробизнес» бағдарламасы бойынша 
жеңілдікті несие арқылы қол жеткізіп отыр. 

– Осыдан бірнеше жыл бұрын 20 бас 
асыл тұқымды бұқа сатып алдым. Оларды 
бордақылауға қойып, заманауи əдістерді 
пайдалана отырып, алты айда тамаша нəти-
жеге қол жеткіздім. Жоғары табыстылығы-
на көз жеткен соң асыл тұқымды бұқаларды 
өсіруді жөн санадым, – дейді Аян Нупбаев.

Əріптестерінің кеңесімен бизнесті 
кеңейту үшін фермер Аграрлық несие кор-
порациясына жүгініп, жеңілдікті пайызбен 
37 млн теңге алады. Бұл қаржыға Ақмола 
облысындағы асыл тұқымды зауыттан ана-

Жəлел ШАЛҚАР,
«Ortalyq Qazaqstan»

лық сиырлар сатып алыпты.
Аян Нупбаев сиырлардың ақбас тұқымы 

жақсы генетикамен, қатты аязға төзімділі-
гімен (минус 40° C температураға дейін 
төзімді), мықты дене бітімімен жəне тез 
салмақ жинаумен ерекшеленетінін айрықша 
атап айтады. 

Мал өсіру кезінде фермер жануарлар-
дың режимі мен рационына ерекше назар 
аударатын көрінеді. Оларға негізінен шөп, 
ұсақталған арпа, минерал ретінде тұз жəне 
жылы су береді.

Аян Нупбаевтың шаруашылығында 
қазірдің өзінде 250 бас малға арналған бор-
дақылау алаңы, жем-шөп дайындайтын за-

манауи техника, жұмысшыларға арналған 
үй бар. Алдағы уақытта астық қоймасын, 
техникасына арналған гараж бен аналық 
мал басына арналған 2000 шаршы метр-
ден астам аумақтан тұратын база салуды 
жоспарлап отыр.

Бүгінде «Победа» шаруашылығында екі 
адам жұмыс істесе, жазға қарай малшы шта-
тын кеңейтуді жоспарлап отыр.

– Болашақта қазақы ақбас тұқымын 
өсіру бойынша селекциялық жұмыс жүр-
гізуге, аналық мал басын көбейтуге ниет-
тіміз. Облыста жылына 30 мың тоннаға 
дейін ет өнімін сатқымыз келеді, – деп атап 
өтті Аян Нупбаев.

Сонымен қатар, аталған шаруа қожалық 
иесі мал шаруашылығын дамытудың ауыл 
тұрғындарының өмір сүру деңгейін жақсар-
туға жəне əл-ауқатын арттыруға көмекте-
сетініне сенім білдіріп отыр.

– Абай ауданы бойынша бұл жолы 
жалпы жоспарланған  69,4 мың гектар  
егістік алқаптарының  45 мың гектары-
на дəнді, 3 мың гектарына майлы, 14 
мың гектарына жемазық дақылдарының 
тұқымы себіледі, – дейді Абай ауданы 
ауыл шаруашылығы бөлімінің басшы-
сы Жанар Сұрауханова. – Ал, облыс 
тұрғындарын бау-бақша өнімдерімен 
қамтамасыз етуді арттыру мақсатында 
картоп егістігі көлемін 6 600 гектарға, 
ал, көкөніс алқаптарын 760 гектарға 
дейін ұлғайттық. Олар  былтырғы меже-
ден тиісінше 27 жəне 6 гектарға артық.

Осы алқаптарға себу үшін қолда бар 
4,8 мың тонна дəнді дақылдар мен 25 
400 тонна картоп тұқымдары тексеріліп, 
100 пайыз бабына келтірілген.

Абайлық аграршылар 3 756 тонна 
минералдық тыңайтқыштар сатып алу 
мақсатында оларды өндіретін «Қазазот» 
жəне «Қазфосфат» акционерлік қоғамда-
рымен келісімге келіп, оның 235 тонна-
сын 2024 жылдың күзінде жеткізушілер 
арқылы шетелден сатып алыпты.

Сондай-ақ, өсімдік ауруларымен 
жəне арамшөппен күресу үшін ауданның 
ауылшаруашылық құрылымдары 36 мың 
литр пестицидтер алуға жеткізушілер-
мен келісімшарт жасасқан екен.

Абай ауданы

● КӨКТЕМГІ ЕГІС – 2025

Əзірлік 
қызу

Өткен жылдың күзгі жиын-
терімін уақытылы аяқтап, мол 
өнім жинаған Абай ауданының 
диқандары биылғы көктемгі 
егіс науқанына да тыңғылықты 
əзірленуде.

Ержан ИМАШ,
«Ortalyq Qazaqstan»

В жəне С вирустық гепатиттері не-
гізінен жасырын (асимптоматикалық) 
болғандықтан, 65% жағдайда олар 
цирроздың немесе бауыр обырының 
дамуына əсер етеді. Бұл өз кезегінде 
жұқтырған науқастардың өліміне неме-
се мүгедек болып қалуына алып келеді. 
Сондықтан, инфекция тасымалдаушы-
ларын ерте сатысында анықтауды жəне 
емдеуді қамтамасыз ету маңызды. Өйт-
кені олар айналасындағылар үшін ви-
рустық гепатит көзі болып табылады.

Бұған дейін Қазақстанда В жəне 
С вирустық гепатиттері  инфекция-
сын ерте анықтау жөніндегі пилоттық 
бағдарлама жүзеге асырылған болатын. 
Оның нəтижелері бойынша Денсаулық 
сақтау министрлігінде кездесу өтіп, 
18 жастан асқан адамдардың арасын-
да В жəне С вирустық гепатиттерін 
анықтау ға арналған жалпы скринингті 
бастау туралы шешім қабылданды. 

● ДЕНСАУЛЫҚ

Жаңа 
скрининг 

Елде 18 жастан асқан 
адамдардың арасында В жəне С 
гепатиттерін анықтауға толық 
скрининг жүргізу жоспарлануда. 
Бұл – вирустық гепатиттермен 
сырқаттанушылықты төменде-
ту мақсатында қолға алынған 
диагностикалық шара. 

Жансая ОМАРБЕК,
«Ortalyq Qazaqstan»

Жоғары оқу орнында оқып жүргенде 
ғылыми студенттік қоғамға (ҒСҚ) белсене 
қатысады жəне ғылыми жетекшісі доцент 
М.Богуславский болды. Оқуды бітірген-
нен кейін Кеңес Армиясының қатарына 
шақырылып, азаматтық борышын өтеп 
келеді. Кейін Торғай Əмірханұлы 8 жыл 
бойы Қарағанды облысының комсомол 
жəне партия ұйымдарында жұмыс істей-
ді. Республиканың белгілі саяси қоғам 
қайраткерлері О.Əбдікəрімов,  Б.Баекенов, 
Х.Қабжановтармен бірге облыстық ком-
сомол комитетінің ұйымдастыру бөлімі 
секторының меңгерушісі, қалалық ком-
сомол комитетінің бірінші хатшысы, Қа-
рағанды қаласы Ленин аудандық партия 
комитетінің үгіт-насихат бөлімінің меңге-
рушісі қызметтерін атқарды. 

Ғылыми зерттеулерге деген қы-
зығушылық партиялық мансаптан жоғары 
болды. Өйткені, Торғай Əлімбаев ғылыми 
ортада өскен. Оның үлкен ағасы Əбілда 
Əмірханұлы – экономика ғылымдарының 
докторы, Қазақстан Рес публикасының 
еңбек сіңірген қайраткері, екінші аға-
сы – Əбілманат Əмірханұлы  философия 
ғылымдарының докторы. 

Торғай Əмірханұлы еңбек жолын 1977 
жылы Қарағанды   мемлекеттік универси-
тетінде бастады. Партия органдарындағы 
жұмыс тəжірибесін ескере келе, Е.Бөке-
тов атындағы Қарағанды университеті 
КОКП тарихы кафедрасы ның профес-
сор-оқытушылар құрамын нығайту мақ-
сатында оқытушылық қызметке шақы-
рылып, осы лауазымға конкурс бойынша 
өтеді. Осылайша, өмір жолының жаңа 
кезеңі – ЖОО -дағы оқытушылық қызметі 
басталады.

Мұнда Торғай Əлімбаев қатардағы 
оқытушыдан Қазақстан тарихы кафедра-
сының меңгерушісі, профессор атағына 
дейінгі жолдан өтеді. Педагог жəне ғалым 
ретінде қалыптасуына университеттің 
бірінші ректоры Евней Бөкетов үлкен қол-
дау көрсетті. Евней Арыстанұлының ұсы-
нысы бойынша 1979 жылы ҚазМУ-дың 
аспирантурасына жіберілді. Кандидаттық 
диссертацияның ғылыми жетекшісі Қа-
зақстан Ғылым академиясының көрнекті 
ғалымы С.Баишев болды. Академик жас 
зерттеушінің ғылыми-зерттеу қызметі-
не өзіндік көзқарастарымен əсер етіп, 
оның зияткерлік əлеуетін қалыптастыруға 
ықпал етті.

Торғай Əлімбаев университетте ғылы-

● ҚАРАҒАНДЫ ҒАЛЫМДАРЫ

Ойшыл ғалым, білікті ұстаз
Тарих ғылымдарының докторы, профессор, Экология халықаралық ака-

демиясының толық мүшесі, академик Торғай Əмірханұлы Əлімбаев 1945 
жылы 16 ақпанда Қарағанды қаласының Ленин ауданында (қазіргі Қазыбек 
би) дүниеге келген. Торғай Əмірханұлы 1964 жылы Қарағанды мемлекеттік 
педагогикалық институтының тарих факультетіне оқуға түсіп (1972 жылы Қа-
рағанды мемлекеттік университеті болып қайта құрылды), 1968 жылы бітірді. 
Студенттік жылдары айрықша ұйымдастырушылық қабілеті мен ғылы-
ми-зерттеу жұмыстарына бейімділігімен ерекшеленіп, студенттік ғылыми үй-
ірме төрағасының орынбасары, факультеттің комсомол бюросының хатшысы 
болып сайланады.

ми-əдістемелік жəне ұйымдастырушылық  
қызметте жемісті жұмыс жүргізеді. Өзіне 
тəн күш-қайраты мен табандылығының 
арқасында ғылыми зерттеулердің нəтиже-
лерін республика аумағында да жəне одан 
тыс жерлерде де жариялайды. Мəскеу-
де, Санкт-Петербургте, Екатеринбургте, 
Ташкентте өткен Бүкілодақтық жəне ха-
лықаралық конференцияларға белсенді 
қатысып, баяндамалар жасайды. Екі рет 
респуб ликалық Жас ғалымдар байқауы-
ның лауреаты, 1981 жылы Бүкілодақтық 
жас қоғамтанушы ғалымдар байқауы-
ның жеңімпазы атанады жəне «ЖҒТШ 
лауреаты» (жастардың ғылыми-техника-
лық шығармашылығы) БЛКЖО ОК бел-
гісімен марапатталды. 1982 жылы Торғай 
Əмірханұлы С.Киров атындағы Қазақ 
мемлекеттік университетінде «Қазақстан 
Компартиясының көмір өнеркəсібі үшін 
жұмысшы кадрларды даярлау жəне тəрби-
елеу қызметі» тақырыбында кандидаттық 
диссертациясын сəтті қорғайды.

Кандидаттық диссертациясын табан-
дылықпен қорғағаннан кейін ол респу-
бликада да, одан тыс жерлерде де ғылыми 
зерттеулерінің нəтижелерін кеңінен жа-
риялайды жəне сынақтан өткізеді. Өзінің 
ғылыми деңгейін одан əрі арттыру мақ-
сатында материалдар жинап, докторлық 
диссертация тақырыбын бекітеді. Бүкіл-
одақтық жəне республикалық конферен-
цияларға белсенді қатысып, баяндамалар 
жасайды, болашақ докторлық диссерта-
ция тақырыбы бойынша бірқатар мақала-
лар жариялайды.

Кейін Қарағанды мемлекеттік универ-

ситетінің Ғылыми кеңесінің шешімімен 
талантты жəне болашағы зор ғалымды 
Мəскеу қаласындағы КСРО Ғылым ака-
демиясының КСРО тарихы институтына 
докторантураға жібереді. Мұнда ол Ресей 
Федерациясының мемлекеттік мұраға-
тында, В.Ленин атындағы кітапханада 
жұмыс істейді, дəрістер тыңдайды жəне 
М.Ким, А.Самсонов, А.Новосельцев си-
яқты белгілі тарихшы ғалымдардан кеңес 
алады. Торғай Əлімбаев ғалым-ұстазда-
рынан ең жақсысын алып, өзі де тамаша 
педагог жəне ірі ғалым қатарына көтеріл-
ді. Торғай Əмірханұлы ғылыми жұмы-
сын өзі таңдаған кəсіби бағытқа тарихи 
аспектідегі экология проблемаларына 
арнады. Ғылыми-зерттеудің талдамасы 
1996 жылы Алматы қаласы «Ғылым» бас-
пасынан шыққан «Қоғам жəне табиғат» 
(қоғам мен табиғаттың өзара əрекетте-
суінің тарихи аспектілері) монографиясы-
ның жариялануымен аяқталды. 

1998 жылы «Қазақстанның экология-
лық мəселелері: тарих, тəжірибе жəне 
сабақтар» тақырыбында докторлық дис-
сертациясын сəтті қорғады. Докторлық 
диссертацияның түбегейлі ғылыми жаңа-
лығы зерттеу қазақстандық тарихнаманы 
дамытудың жаңа бағытын экологиялық 
проблематиканың тарихи аспектілерін 
əзірлеудің бастауы болды. Торғай Əмір-
ханұлы Қазақстанда экология мəселе-
лерін тарихи аспектіде қарастырған 
алғашқы тарих ғылымдарының докторы 
болады. Ол отандық тарихнамада адам 
мен қоршаған орта арасындағы қай-
шылықтардың тарихи аспектіде шиелені-
суінің жалпы əлемдік тенденцияларының 
Қазақстандағы көріністерінің жалпы бел-
гілері мен ерекшеліктерін бірінші болып 
зерттеді. Диссертацияда алғаш рет Арал 
мен Балқаштың, Кас пий маңы өңірінің 
мəселелеріне, Семей ядролық полигоны 
қызметінің теріс салдарына талдау жасал-
ды. Мерейтой иесі Қазақстан Республи-
касындағы экологиялық тəрбие мен білім 
берудің өзекті мəселелерін зерттеуге баға 
жетпес үлес қосты. 

Ізденушіге экологиялық мəселенің 
маңызды міндеттерін түсінуге сонымен 
қатар, жаңа тарихи ойлау тұрғысынан күр-
делі мəселелерді ғылыми негізде түсінуге 
мүмкіндік береді. Зерттеу негізінде автор-
дың практикалық ұсыныстары жеткілікті 
дəлелді жəне құнды болып табылады. Бұл 
ұсыныстарды диссертация қорғаушы  Қа-
зақстан Республикасының Министрлер 
Кабинетіне, сондай-ақ,  Қазақстан Халық 
академиясының «Экология» төралқасына 
енгізу үшін жолдағанын атап өту қажет.

Торғай Əмірханұлы Қазақстанда эко-
логия мəселелерін тарихи ретроспектива-
да қарастырған алғашқы тарих ғылымда-
рының докторы болды. 

2002 жылы Торғай Əлімбаевты Астана 
қаласына Қазақстан Республикасы Прези-
дентінің жанындағы Мемлекеттік басқару 
академиясының басқарушы кадрларды 

даярлау институтының директоры лауа-
зымына шақырады.

Осы жылдары Мемлекеттік басқару 
академиясы республиканың мемлекет-
тік қызметшілерін даярлаумен, қайта 
даярлау мен жəне біліктілігін арттырумен 
айналысты. Мемлекеттік басқару жəне 
мемлекеттік қызмет мəселелері бойынша 
іргелі жəне қолданбалы ғылыми-зерттеу 
жұмыстарын жүргізді.

2004 жылы Торғай Əмірханұлы қайта-
дан  ұжымына оралып, Қазақстан тарихы 
кафедрасын басқарды. Торғай Əлімбаев-
тың ғылыми қызметінде Қазақстандағы 
қоғам мен табиғаттың өз ара іс-қимылы-
ның тарихи аспектілерін зерттеу басты 
орын алады. Осы мəселе бойынша жария-
ланған ең маңызды жұмыстардың бірі 
– «Қоғам жəне табиғат» монографиясы 
(қоғам мен табиғаттың өзара əрекетте-
суінің тарихи аспектілері) 364-бет (2023). 

Осы жылдары экологиялық білім бе-
руді ұйымдастыруға, биологиялық білім 
беруді табиғи ортаны қорғаудағы бұқа-
раның қозғалысымен үйлестіруге, табиғи 
байлыққа ұқыпты, ұтымды қатынасты қа-
лыптастыруға ерекше назар аударылды. 
Сондықтан қоршаған ортаны сауықты-
руда халықтың экологиялық ұтқыр лығы 
бірінші орынға қойылады. 

Торғай Əлімбаев өзінің ғылыми-педа-
гогикалық қызметінде көптеген жылдар 
бойы р    еспубликаның белгілі тарихшы ға-
лымдарымен, атап айтқанда, Х.Əбжанов, 
С.Жақыпбеков, Т.Омарбеков, А.Қадырба-
ев,  М.Қойгелдиев, Б.Кəрібаев, А.Галиев, 
Ж.Мажитовалармен бірге қызмет етіп 
келеді. Ғалым докторлық диссертация-
сын жазу барысында ақыл-кеңестерімен 
бөлісіп, қолдау көрсеткен ҚР ҰҒА коррес-
пондент-мүшесі Х.Əбжановпен жақсы қа-
рым-қатынас қалыптастырды.

Ғалым университетте жұмыс істей 
жүріп, жоғары білікті кадрларды даярлау 
ісіне зор үлес қосты. Атап өтсек, Л.Гу-
милев атындағы Еуразия ұлттық уни-
верситетінде жəне Е.Бөкетов атындағы 
Қарағанды  университетінде докторлық 
диссертацияларды қорғау жөніндегі ма-
мандандырылған кеңестердің құрамында 
болды. Тəжірибесі мен білімін, жоғары 
біліктілігін ескере отырып, Білім жəне 
ғылым министрлігі оны сараптамалық 
кеңеске шақырып отырады.

2011 жылдан бастап ҚР БҒМ тарих 
ғылымдары бойынша Сараптамалық 
кеңестің мүшесі жəне тарих саласынан 
ғылыми кадрларды даярлауға көп ең-
бек еткен ғалым ретінде танымал, оның 
басшылығымен тарих ғылымдарының 
кандидаты ғылыми дəрежесін алу үшін 
3 диссертация дайындалып, сəтті қорғал-
ды. Профессор Торғай Əлімбаев Ал-
маты, Астана, Қарағанды қалаларында 
қорғалған көптеген докторлық жəне кан-
дидаттық диссертациялардың оппоненті 
болды.

Торғай Əмірханұлы Əлімбаевтың 

есімі республика мен таяу шет елдердің 
ғылыми орталарында кеңінен танымал. 
Оның қаламынан шыққан Қазақстан, Ре-
сей, Болгария, Польша, Америка Құрама 
Штаттарының басылымдарында жария-
ланған 300-ден астам ғылыми еңбектері 
мен 5 қазақ, орыс жəне ағылшын тіл-
деріндегі монографиясы бар. 1999 жылы 
Халықаралық Экология академиясының 
академигі болып сайлануы Торғай Əлім-
баевтың тынымсыз ғылыми еңбектерінің 
лайықты бағасы болып табылады. 2000 
жылы Қазақстан Республикасының ЖАК 
оған «Тарих» мамандығы бойынша «про-
фессор» атағын берді. Торғай Əлімбаев-
тың ғылыми жəне педагогикалық қызметі 
бағаланды. 2012 жылы ғалымға «Е.Бө-
кетов атындағы Қарағанды мемлекеттік 
университетінің еңбек сіңірген қызмет-
кері» құрметті атағы берілді. 

2014 жылы Торғай Əмірханұлы Қа-
зақстан Республикасында ғылым мен 
білім беруді дамытуға қосқан үлесі үшін 
ҚР БҒМ-нің Алғыс хатын алды. ҚР БҒМ, 
БЛКЖО ОК, Қазақстан ЛКЖО Құрмет 
грамоталарымен, БЛКЖО ОК лауреаты 
атағымен, «НТТМ лауреаты» атағымен, 
«ҚарМУ-ге 40 жыл» медалімен мара-
патталған. Торғай Əмірханұлын білетін-
дердің бəрі оның демократияшылдығын, 
көпшілдігін, адамдарға деген  мейірімге 
толы  қарым-қатынасын, өмірге деген 
құштарлығын ерекше атап өтеді. Қазіргі 
таңда Торғай Əмірханұлы өзінің ғылы-
ми жəне қоғамдық қызметін Қазақстан 
тарихы кафедрасының еңбек сіңірген 
профессоры лауазымында жалғастыруда. 
Ғалым «Қазақстан экологиясының зама-
науи мəселелері» тақырыбындағы кезекті 
монографиясын баспаға ұсынып отыр.

Жоғары кəсіпқойлық пен жауапкер-
шілік, табандылық пен адалдық, елге-
зектік пен мейірімділік сияқты асыл 
қасиеттерімен өзінің əріптестері мен 
дос тарының арасында абыройлы. Ғалым 
ағамыз республикамыздың ғалымдары 
арасында ғана емес, одан тыс жерлер-
де де үлкен беделге ие. Торғай Əлімбаев 
өзіне жəне əріптестері мен оқушыларына 
өте талапшыл, бірақ, бұл оның адамдарға 
кішіпейіл жəне ілтипатты болуына еш 
кедергі болған емес. Мерейтой бұл – қо-
рытынды есеп беру уақыты сияқты, алай-
да, профессор Торғай Əлімбаевтай нағыз 
кəсіпқой педагог, ғалым үшін уақыт 
шекарасы көкжиекке ұқсайды, жақын-
даған сайын алыстай береді. Өмірлік 
оптимизмге, жалынды энергияға жəне 
адамдарға қызығушылық танытатын кез 
келген мəселе бойынша тілектестік қа-
рым-қатынасқа толы адам осылай өмір 
сүруі керек!

Салават КЕНТБЕК,
Е.Бөкетов атындағы

Қарағанды зерттеу университетінің 
доценті, тарих ғылымдарының 

кандидаты

Ол 1965 жылы 22 ақпанда Алматы қа-
ласында туған. 1982 жылы орта мектепті 
бітірген соң, еңбек жолын 1982-1983 жыл-
дары құрылыста жұмысшы болып істеп, 
өмір мектебінің құпияларымен танысты.

Өз қатарластары секілді білім алсам 
деген мақсатпен жолға шыққан оны тағ-
дыр 1983-1985 жылдары Алматы зоо-
ветеринарлық институтының студенті 
болуға бұйыртыпты. Алайда жасынан 
əдебиет атты асыл сөзге құмар жас бұл 
мамандықтың жан дүниесіне сəйкес келе 
қоймайтынын барынша сезді. Екінші 
курсты бітірген соң ата-анасының қар-
сы болуына қарамастан осы оқу орнын 
өз өтінішімен тастап кетті. Ж.Аймауы-
товтың «Неге арналып туылсаң, соның 
жолына түс» деген сөзін ерте ұғынған ол 
1985-1987 жылдары əскер қатарында жүр-
генде де бар ынтасы сөз өнеріне ауды да 
тұрды. Елден пошта арқылы «Жұлдыз», 
«Жалын» журналдары мен көркем шығар-
малар алдырып руханият əлеміне деген 
құштарлығын тоқтатқан жоқ.  

Сол арман жетегімен келіп, Қа-
зақтың Абай атындағы педагогика уни-
верситетінің филология факультетіне 
оқуға түсіп, 1992 жылы бітіріп шығады.  
Жастайынан сөз өнерінің киелі құдіретіне 
құмартып өскендіктен де студент кезінде 
ғылыми-зерттеу жұмыстарымен белсене 
айналысып, студенттердің конференция-
ларында жасаған баяндамалары арқылы 
жарқырап көзге түсті. Содан да болар, 
ұстаздары үлкен сенім білдіріп, сол кез-
дегі С.Сейфуллин атындағы Целиноград, 
ал, кейінірек Ақмола педагогикалық ин-

Алаш рухын ардақтаған азамат
Ербол Ердембекұлы Тілешовтің бар ғұмыры ұстаздық, ғалымдық, қайрат-

керлік жолдағы қажырлы еңбегімен біте қайнасқан жүйеде тұтасып жатыр. Ол 
– Қазақстан Республикасы Білім академиясының корреспондент мүшесі, фи-
лология ғылымдарының кандидаты, белгілі  əдебиеттанушы ғалым, атақты 
алаштанушы, ана тіліміздің жанашыры, халық руханияты мен ұлт мүддесінің 
жоқтаушысы.  

ституты деп аталған оқу орнына арнайы 
жолдама беріліп, қазақ əдебиеті кафед-
расының оқытушысы болып жұмысқа 
орналасты. Өз дəрістерінде білімділік 
пен тəлімгерлік шеберлігін айқын таныта 
білгендіктен де көп ұзамай аға оқытушы 
лауазымына жоғарлатылады. 1996-1999 
жылдары Қазақстан Рес публикасы Ұлт-
тық ғылым академиясының дарынды жас 
ғалымдарға берілетін арнаулы стипендия-
сына ие болды.

Алаш арыстарының баға жетпес əдеби 
мұралары ортамызға қайта оралып, ұлт 
əдебиеті тарихындағы «ақтаңдақтарды» 
зерттеп-зерделеу мəселесі қызу қолға алы-
нып жатқан тұста ғылымға деген құштар-
лық тың ізденістерге жетеледі. 1997 жылы 
«Мағжан Жұмабаевтың поэзиясындағы 
романтизм» тақырыбында кандидаттық 
диссертация қорғады. Алаш арыстары ғұ-
мырнамалық тұрғыда, ал, көркем шығар-
малары тек ғылыми танымдық талдаулар 
арқылы зерттеліп жатқан тұста, олардың  
шығармашылығы мен М.Жұмабаев мұра-
сын əдеби ағымдар мен көркемдік əдіс 
тұрғысынан зерттеу  де қажеттігін  таныта 
алған құнды еңбек болып танылды. 

Əдебиет туралы ғылым қиын-қыста-
лаңы мол ғылым жолына түсу үшін барын-
ша көп іздене бастады. Əдебиеттанудың 
«Дүние де өзі, мал да өзі – ғылым» екеніне 
толық көз жеткізген соң өмір жолын осы 
бағытқа арнауға бел байлады. Осындай 
ұлт мүддесін ұлықтауға бағытталған биік 
талаппен өз талғамын ұштастыра білген 
жас ғалым ұлттың рухани көсемі атанған 
Алаштың ардағы Ахмет Байтұрсынов-

тың ғылыми мұрасын зерттеп-зерделеуде 
де  алаштанушы ғалымдардың алдыңғы 
қатарында атала бастады. Ғалымның 
зерттеулерінде Ұлт ұстазының тағдыр-та-
лайы, қоғамдық-мəдени қайраткерлігі, 
шығармашылық даналығы тығыз байла-
ныстылықта зерделенеді. 

Ізденімпаз, талапшыл, ұйымдасты-
рушылық қабілеті молынан танылған 
жас ғалым бірден көзге түсті. 2003-2004 
жылдары Л.Гумилев атындағы Еуразия 
ұлттық университеті Гуманитарлық ин-
ституты директорының орынбасары қыз-
меттерін атқаруға сенім білдірілді. 2004-
2007 жылдары  ҚР Мəдениет министрлігі 
Республикалық мемлекеттік тілді жедел-
детіп оқыту орталығының директоры, ди-
ректорының орынбасары мансаптарын да 
абыроймен атқарды. 

2007-2012 жылдары Астана қаласы 
тілдерді дамыту басқармасы «Рухани-
ят» орталығының директоры, 2012-2015 
жылдары Астана қаласы тілдерді дамы-
ту басқармасының басшысы. Шайсұлтан 

Шаяхметов атындағы «Тіл-қазына» ұлт-
тық ғылыми-практикалық орталығының 
бас директоры болып қызмет атқарған 
кездерінде де əдебиеттану мен алашта-
ну бағытындағы ғылыми жинақтар мен 
кітаптардың жарық көруіне бастама жаса-
ды. Қазір Қазақстан Республикасы Ғылым 
жəне жоғары білім министрлігі Тіл саяса-
ты комитетінің төрағасы. 

Осындай жауапкершілігі мол мансап-
ты қызметтерді атқара жүрсе де ғылым-
нан бірде-бір қол үзбеген Е.Тілешовтің 
негізгі ғылыми еңбектері қазақ əдеби-
етінің тарихы мен теориясына, алашта-
ну, тілтану, қазақ тілін үйрету əдістемесі 
тақырыбына арналған. Қазақ əдебиеті та-
рихындағы «ақтаңдақтарды» ашуға елеулі 
үлес қосты. «Алаш» қозғалысы тарихын, 
Алаш арыстары шығармашылығын терең 
зерттеп, бірнеше іргелі еңбектер жазды. 
«Алаш туы астында», «Алаш жəне Əуе-
зов», «Əлем қазақтарының рухани сұхба-
ты», «Алаш қайраткерлері» жинақтары-
ның алаштану саласына қосылған сүбелі 
ізденістердің жемісі екені айқын. «Алаш 
қозғалысы» энциклопедиялық анықта-
малығының (Д.Қамзабекұлымен бірге), 
«Алаштың ардағы» жинағын,  ұлт руха-
ниятының көсемі А.Байтұрсыновтың тіл 
білімі саласындағы мұрасына арналған 
«Тіл – құрал» танымдық жинақтарын 
құрастырып шығарудағы еңбегі ерекше. 
Ғалым еңбектерінде Алаш арыстары ғұ-
мырбаяндарының бұрын ғылыми айна-
лымға түсе қоймаған тың дереккөздері де 
тұңғыш рет жүйелі түрде бір арнада тоғы-
сып, олардың Алаш ардақтылары ретінде-
гі азаматтық болмысы ашыла түсті.  

«Көркемдік əдіс жəне суреткер» моно-
графиясы, «Қайнар» атты ғылыми-зерттеу 
мақалалар жинағы – уақыт үдерісіндегі 
əдебиеттану ғылымының өзекті мəселе-
леріне арнап жазылған, замана сұраны-
сына толық жауап беретін жаңашыл сипа-

тымен əдеби-ғылыми ортада өз бағасын 
алған еңбектер.  Ол – 250-ден астам ғылы-
ми жəне ғылыми-əдістемелік, публици-
стикалық  мақаланың авторы. Ана тілі 
мен тарихи тұлғаларына деген құрметін 
тілге тиек ете отырып жазған салыстыр-
малық пікірлерге толы толғамдары үнемі 
оқырманды ойға жетелейді. Е.Тілешовтің 
латын əліпбиіне көшу туралы бастама 
көтерілген тұстағы жазған көсемсөздері 
қазақ публицистикасында өзіндік орны, 
ал ұлт журналистикасында мəні бар мақа-
лалар десек, қателесе қоймаймыз.

  Қазақ тілін латын əліпбиіне көшіру 
жөніндегі Ұлттық комиссияның мүшесі. 
«Құрмет» орденімен, Қазақстан Респу-
бликасы Құрмет Грамотасымен, «Аста-
наның 10 жылдығы», «Тəуелсіздіктің 20 
жылдығы» мерекелік медальдарымен ма-
рапатталған. 

Ербол Тілешов үлгілі отбасы иесі. Жұ-
байы – Қарагөз Тілешова Л.Гумилев атын-
дағы Еуразия ұлттық университетінің 
доценті, филология ғылымдарының кан-
дидаты, ұлдары – Мұқағали, «Астана 
халықаралық əуежайының» қызметкері, 
Еркеғали – Назарбаев университетінің 
қызметкері, келіні – Бағдагүл, немерелері 
– Айару, Ханшайым. 

Расында да, Əлихан Бөкейханов ай-
тқандай «Ұлтқа қызмет жасау білімнен 
емес, мінезден». Ол – ұлт мүддесі жо-
лындағы қайраткерлік тұлғасымен, ұлт-
жандылық болмысымен, ғалымдық да-
рындылығымен өз ортасынан ойып тұрып 
орын алатын кұрметке ие, ал осы мерей-
тойы тұсында қандай да болсын қоше-
метке лайық ғалым. Бүгінде «ел ағасы» 
атандыратын 60 жасқа толған мерейтой 
иесінің алар асулары əлі де алда.

Жандос СМАҒҰЛ, 
филология ғылымдарының 

докторы, профессор

Азаматтығы асқақ, кісілігі 
келісті, үлкен əулеттің көшбасшы-
сы, отбасының тірегі, жүрген ор-
тасының құрметтісі болған біртуар 
азамат Ғалым Əбдіханұлы көзі тірі 
болса 70 жасқа толар еді. Тағдырға 
не шара, жазмышқа не дауа?

Ғалым Əбдіханұлы  Бейсенбаев  
1955 жылы 19 ақпанда Ұлытау об-
лысы, Жаңаарқа ауданында дүниеге 
келген. Орта мектепті үздік бітір-
ген соң Алматыдағы зоотехника-
лық-малдəрігерлік институтына 
оқуға түседі.

Ғалым Əбдіханұлы еңбек жолын 
Жаңаарқа аудандық Ветеринарлық 
лабораториясында стеролог-дəрігер болып бастаған. 1981 жылы 
Ақадыр ауданы Ветеринарлық лабораториясының директоры бо-
лып тағайындалады. 1989 жылы Жаңаарқа аудандық партия коми-
тетінде нұсқаушы, бөлім меңгерушісі болып қызметтер атқарды. 
2000 жылдан бастап Қазақстан Республикасы Ауыл шаруашылығы 
министрлігі ветеринарлық бақылау комитетінің Жаңаарқа аудандық 
инспекциясын басқарып, сол жерден құрметті еңбек демалысына 
шығады.

Ол қай жерде қызмет атқарса да өз ісіне адал əрі жауапты мем-
лекетшіл, іскер басшы болды. Оның еңбегін əріптестері де, ауыл-
дастары да бағалай білді. Аса құрметтеп, сыйластық танытып жақсы 
адамның жанынан табыла білді. Ол бірнеше мəрте əртүрлі дəреже-
дегі марапаттар алған. Екі мəрте «Еңбек даңқы» төсбелгісімен мара-
патталған. Сонымен бірге, Қазақстан Республикасының «Құрметті 
азаматы» дəрежесінің иегері. Ол отбасының да өнегесін ойлаған 
айбарлы əке, адал жар болды. Жұбайы Ғазиза екеуі үш қыз, бір ұл 
тəрбиелеп, онан немерелер сүйген бақытты ата-əже бақытын көрді. 
Əттең, дауасыз дерттің кесірінен өмірден өтті. Əлі де қоғамға отба-
сына берері көп, айтары бар ардақты азамат еді. Қимаймыз. Бірақ, 
Алланың дегеніне мойынұсынамыз.

Біз Құдай қосқан аяулы құдамызды ешқашан ұмытпаймыз. Алла 
ұрпақтарына, жарына ұзақ ғұмыр берсін, береке, бірлігін арттыр-
сын!

Арты өкініш, бұл жалғанның, алды үміт,
Жадымызда жарқын бейнең жаңғырып.
Күнді айналып біз жүргенде, ал сізді,
Алла нұры жарылқасын мəңгілік!

Еске алушылар: Совет Қабылдиндер əулеті
№86

Жаңаарқа ауданының тумасы, көзі 
тірісінде қадірлі құдамыз болған Ғалым 
ƏБДІХАНҰЛЫНЫҢ орны ойсырап тұр. 
Бүгінгі күні жақын-жуығы атпал азаматтың 
жарқын бейнесін сағынышпен еске аламыз.

Қала басшысының айтуын-
ша, Қазақстан Республикасының 
Қорғаныс министрлігімен келіс-
сөздер жүргізілген. Нысанды 
Приозерск қаласының коммунал-
дық меншігіне беру туралы уағда-
ластыққа қол жеткізген. Қазіргі 
уақытта жер учаскесін бөлу жəне 
техникалық құжаттаманы дайын-
дау бойынша жұмыстар жүргізілу-
де.

– Ғимарат апат алдындағы 
жағдайда жəне күрделі жөндеуді 
қажет етеді. Барлық құжаттарды 
рəсімдеп, қала балансына бер-
геннен кейін біз қайта қалпына 
келтіруді бастаймыз. Екі жылдың 
ішінде бұл мəселені толығымен 
шешеміз деп ойлаймын, – деп атап 
өтті Мансұр Ахметов.

Бұдан бөлек, тұрғындар көтер-
ген мəселелер өзектілігіне қарай 
біртіндеп шешіліп жатыр деген 
қала басшысы шағын шаһарда 
алдағы уақытта атқарылатын 

● БАСПАСӨЗ МӘСЛИХАТЫ

«Офицерлер үйі» қайтарылады
13 мыңнан астам халқы бар Приозерск қаласында осы 

уақытқа дейін Мəдениет үйі болмаған. Бұл туралы Өңірлік 
коммуникациялар қызметінің алаңында өткен кезекті баспасөз 
мəслихатында Приозерск қаласының əкімі Мансұр Ахметов 
мəлімдеді. Тұрғындардың талап-тілегіне сəйкес мəдениет үйі 
есебінде бұрынғы «Офицерлер үйінің» ғимараты қалаға қайта-
рылмақшы.

Нұрдос КƏРІМ,
«Ortalyq Qazaqstan»

Функционалдық өкілеттіктер 
шеңберінде əділет органдары Қа-
зақстан Республикасының заңна-
масына сəйкес құқықтық көмек 
жəне шет мемлекеттермен ынты-
мақтастық туралы халықаралық 
шарттарды орындауды жүзеге 
асырады. 

Азаматтық, отбасылық жəне 
қылмыстық істер бойынша құжат-
тарды талап ету бөлігінде Тəуелсіз 
Мемлекеттер елдерінің азаматта-
рына құқықтық көмекті қамтама-
сыз ету мақсатында өзара іс-қи-
мыл 1993 жылғы 22 қаңтардағы 
Минск қаласында қол қойылған 
жəне 2002 жылғы 7 қазандағы Ки-
шинев қаласында жасалған «Аза-
маттық, отбасылық жəне қылмыс-
тық істер бойынша құқықтық 
көмек жəне құқықтық қатынастар 
туралы» Конвенциялар шеңберін-
де сондай-ақ, халықаралық шарт-
тар мен келісімдерге сəйкес жүзе-

● ЗАҢ МЕН ТӘРТІП

Конвенция жүктеген міндет ауқымды

Қарағанды қаласының Қазыбек би ауданының №2 аудандық 
сотына Сергей Владимирович Шляпиннің (20.06.1971 жылы 
туған, мекенжайы: Қарағанды қаласы, Қ.Аманжолов көшесі, 
23 үй, 32 пəтер) өлімін растау үшін Анастасия Сергеевна Лю-
Дян-Янның арызы бойынша азаматтық іс қозғалды. Жергілікті 
тұрғындардың Сергей Владимирович Шляпин туралы мəлімет-
тері болса, аудандық сотқа осы жазба жарияланған күннен 
бастап, 3 айдың ішінде хабарласуын сұраймыз. Тел:87474017873. 
Анастасия.

№90

ҚАРАҒАНДЫ ҚАЛАСЫ ТҰРҒЫНДАРЫНЫҢ НАЗАРЫНА!
«Қарағанды облысының мемлекеттік сəулет-құрылыс бақы-

лау басқармасы» мемлекеттік мекемесінде сағат 9:00-ден 18:30-
ға дейін сенім телефоны 78-10-51 жұмыс істейді.

д

НАЗАР АУДАРЫҢЫЗ, АУКЦИОН!!! /
ВНИМАНИЕ, АУКЦИОН!!!

«БАНК ЦЕНТРКРЕДИТ» АҚ «27» ақпан 2025 жылғы кепіл мүлкін голландия əдісімен сату бойынша сауда-саттық өткізеді /
АО «БАНК ЦЕНТРКРЕДИТ» проводит торги по продаже залогового имущества «27» февраля 2025 года по голландскому методу

№
т/н
п/п

Объектінің атауы 
/ Наименование 
объекта

Орналасқан орны / 
Местонахождение

Кепіл мүлкінің сипаттамасы 
/ Описание и характеристика 
залогового имущества

Бастапқы бағасы / 
Стартовая цена

Кепілдік жарна / Гарантийный 
взнос

2 Автомобили на 
первичном рынке/ 
Бастапқы на-
рықтағы автомо-
бильдер

Карагандинская область, 
г. Караганда, Проспект 
Нуркена Абдирова, стр 5, 
оф 416. /Қарағанды об-
лысы, Қарағанды қаласы, 
Нұркен Əбдіров даңғылы, 
5 корпус, 416 каб.

Автомобиль модель, марка 
LADA GRANTA, регистрацион-
ный № 392AEK09, VIN-шасси 
MX1219040N0833709, года 
выпуска 2022, объем двигателя 
1596, цвет Ақ / White.

4 037 000 (четыре 
миллиона тридцать 
семь тысяч) тенге/ 
(төрт миллион отыз 
жеті мың) теңге.

5% Сумма 201 850 (двести одна 
тысяча восемьсот пятьдесят) тенге/ 
(екі жүз бір мың сегіз жүз елу) 
теңге, Шаг понижения 2% сумма 
80 740 (восемьдесят тысяч семьсот 
сорок) тенге/ (сексен мың жеті жүз 
қырық) теңге.

Аукционға қатысуға өтінімдер хабарландыру жарияланған күннен 
бастап қабылданады жəне аукцион басталғанға дейін бір күн бұрын 
Қарағанды қаласы, Нұркен Əбдіров даңғылы, 5 ғимарат, 416 кабинет, 
«Банк ЦентрКредит» АҚ мекенжайы бойынша аяқталады.
Сатып алу бағасы Қазақстан Республикасы Ұлттық Банкінің ағымдағы 
бағамы бойынша теңгемен сауда-саттық өткізгеннен кейінгі 5 (бес) 
банктік күн ішінде Қарағанды қаласындағы «Банк ЦентрКредит» АҚ 
филиалы,
БСН 980640000093
ИИК KZ618560000000090657
БИК KCJBKZKX деректемелері бойынша төленеді. 
Сауда-саттық өткізілетін орын; Қарағанды қаласы, Нұркен Əбдіров 
даңғылы, 5 ғимарат, 416 кабинет. 
Сауда-саттық басталатын уақыт – 12 сағ. 00 минут.
Уəкілетті тұлға: Асланбек Талғатұлы Аршкенов, Қарағанды қаласы, 
Нұркен Əбдіров даңғылы, 5 ғимарат, 416 кабинет. 
Аукцион туралы қосымша ақпаратты 87001452225 (тел 505 ішкі 
76538), телефоны арқылы ала аласыз.

Заявки на участие в аукционе принимаются со дня опубликования 
объявления и заканчиваются за день до проведения торгов по адресу 
г. Караганда, Проспект Нуркена Абдирова, стр 5, оф 416, в АО «Банк 
ЦентрКредит». Покупная цена оплачивается в тенге по текущему курсу 
Национального Банка Республики Казахстан течении 5 (пяти) банков-
ских дней после проведения торгов по реквизитам: 
Филиал АО «Банк ЦентрКредит» в городе Караганда,
БИН 980640000093
ИИК KZ618560000000090657 
БИК KCJBKZKX
Место проведения торгов; г. Караганда, Проспект Нуркена Абдирова 
стр 5, оф 416.
Начало торгов – 12 часов 00 минут.
Доверенное лицо: Аршкенов Асланбек Талгатович, г. Караганда, Про-
спект Нуркена Абдирова стр 5, оф 416.
Дополнительную информацию по аукциону возможно получить по тел. 
87001452225 (тел 505 вн 76538).

Қазақстан Республикасы 
Ауыл шаруашылығы министрлі-
гінің 2015 жылғы 21 мамырдағы 
№7-1/453 бұйрығына сəйкес 
«Қазақстан Республикасы Ауыл 
шаруашылығы министрлігінің 
Ветеринариялық бақылау жəне 
қадағалау комитетінің  Қараған-
ды қалалық аумақтық инспекция-
сы» мемлекеттік мекемесі 2 мем-
лекеттік қызмет көрсетеді. 

Біріншісі: Экспорттау кезін-
де орны ауыстырылатын (тасы-
малданатын) объектілерге ве-
теринариялық сертификат беру. 
Ветеринариялық сертификатты 
Қазақстан Республикасынан тыс 
елдерге шыққанда өзіңізбен бір-
ге ит, мысық жəне т.б. жануарлар 
немесе жануарлардан алынатын 
өнімді тасымалдағанда міндетті 
түрде алуыңыз керек. Ветери-
нариялық сертификат алу үшін 
қажетті құжаттар: арнайы ны-
сан бойынша өтініш, жеке ба-
сын куəландыратын құжат, жа-
нуарлардан алынатын өнім мен 
шикізатты тасымалдау кезінде 
– сараптама актісінің көшірмесі, 
иттер мен мысықтардың ветери-
нариялық паспорт көшірмесі, Еу-
разиялық экономикалық одаққа 
мүше мемлекеттерге немесе 
үшінші елдерге тасымалданған-
да берілетін ветеринариялық 
анықтама жəне ветеринариялық 
сертификат бланкісі үшін төлен-
генін растайтын құжаттың көшір-
месі. Ветеринариялық сертифи-
кат беру мерзімі 2 жұмыс күнін 
құрайды. Егер жануарлардан 
алынатын өнім болса 1 жұмыс 
күні ішінде беріледі.

Екінші мемлекеттік қызметтің 
түрі мемлекеттік ветеринария-
лық-санитариялық бақылау жəне 
қадағалау объектілеріне вете-
ринариялық-санитариялық қо-

рытынды беру. Бұл мемлекеттік 
қызмет электронды түрде көр-
сетіледі. Аталған құжатты алуға 
керекті құжаттар: электронды 
түрде өтініш, жалдау шарты 
құқығында тиісті үй-жайлар-
дың болуын растайтын құқық 
белгілейтін құжаттың электрон-
дық көшірмесі, ветеринари-
ялық-санитариялық қорытынды 
бланкісінің төленгенін растай-
тын электронды түрдегі құжат 
(портал арқылы немесе екінші 
деңгейлі банк арқылы төлеуге 
болады).    Қызмет алушы жеке 
тұлға болса өзінің немесе заңды 
тұлға болса кəсіпорынның элек-
тронды цифрлық қолтаңбасымен 
(ЭЦП) www.elicense.kz порталы-
на кіріп, электронды түрде өтініш 
береді.  Өтініш қалай беріледі? 
Порталға кіргеннен соң əрі қарай 
таңдайтыңдарыңыз: Ауыл шару-
ашылығы – Мемлекеттік ветери-
нариялық-санитариялық бақылау 
жəне қадағалау объектілеріне 
ветеринариялық-санитариялық 
қорытынды беру – Қызметке он-
лайн тапсырыс беру – ҚР АШМ  
ВБҚК Қарағанды қалалық ау-
мақтық инспекциясын таңдайсыз 
– одан əрі қарай шығатын 3 те-
резені толтырасыз – электронды 
цифрлық қолтаңбамен (ЭЦП) қол 
қоясыз. Ветеринариялық-санита-
риялық қорытынды беру 4 жұмыс 
күнін құрайды.

Құрметті Қарағанды қаласы-
ның тұрғындары! Қосымша ақпа-
рат қажет  болған жағдайда біздің 
мекенжайымызға келіп  алула-
рыңызға болады: Қарағанды қа-
ласы, Терешкова көшесі, 15 үй. 

С.ОСПАНОВ,
ҚР АШМ ВБҚК Қарағанды 

қалалық аумақтық 
инспекциясы басшысы

● РЕСМИ

Құрметті Қарағанды 
қаласының тұрғындары!

Электрондық Электрондық 
пошта:  пошта:  

ortalyk.kаzortalyk.kаz
@mail.ru@mail.ru

43-21-55
Жарнама бөлімінің байланыс телефоны

жоспарлармен де бөлісті.
Спикердің мəлімдеуінше, 

сəуір айында 210 орындық дене 
шынықтыру-сауықтыру ке-
шенінің құрылысы толығымен 
аяқталады. Сондай-ақ,  бүгінгі 
күні қалада  320 орындық бала-
бақшаның жобалық-сметалық 
құжаттамасы əзірленіп, биыл 
құрылысын бастау жоспарда 
тұрғанын жеткізді. Құрылысты 
қаржыландыру күтілуде.

Мансұр Ахметов биыл Прио-
зерск қаласын дамыту үшін көп 
жұмыс жасалатындығына тоқтал-
ды.  Атап айтқанда, ұзындығы 
1,86 шақырым жылумен жаб-
дықтаудың инженерлік желілерін 
ағымдағы жөндеу жоспарланған. 
2025-2026 жылдардағы жылыту 
маусымын үздіксіз өткізу үшін 
қуаты 1 МВт дизельді генератор 
сатып алынған. Сондай-ақ, №2 су 
жинағыштың шатырын, ғимара-
тын жəне жабдықтарын жөндеу 
жоспарланған. Қалада əлеумет-
тік осал топтарының тұрғын үй 
жағдайларын жақсартуға ерекше 

көңіл бөлінген. Биыл жергілікті 
билік төрт қабатты үйді жөндеу-
мен айналысатын кəсіпкерден 20-
ға жуық пəтер алуды жоспарлап 
отыр. Сондай-ақ, Б.Момышұлы 
көшесіндегі екі үй күрделі жөн-
деуден өтеді. Жобалық-сметалық 
құжаттама əзірленді. Бұл жоба-
лардың барлығы қала тұрғында-
рының өмір сүру сапасын артты-
руға бағытталған.

Қала басшысы Президент 
тапсырмасына сəйкес «Таза Қа-
зақстан» республикалық эколо-
гиялық акциясы аясында қала 
бойынша таза бейсенбіліктер 
мен сенбіліктер тұрақты өткізіліп 
тұратындығын атады.

– Қаламызда санитарлық та-
залау жұмыстары жүргізілді. 
Жалпы, 1 300 тонна қоқыс жəне 
2 500 тонна құрылыс қалдықтары 
шығарылды. 600 мың гектардан 
астам жер мен жағалау тазартыл-
ды. Сондай-ақ, 20 мың шаршы 
метрден астам газон шөптерін 
күтіп-ұстау, 800 дана ағаш оты-
рғызу, 500 дана қураған ағаштар-
ды санитарлық кесу жұмыстары 
жүргізілді. Аталған санитарлық 
тазалау жұмыстарына мекеме 
қызметкерлерінен басқа, бизнес 
өкілдері, қала тұрғындары мен 
оқушылар да қатысты, – деді қала 
əкімі Мансұр Ахметов. 

ге асырылады. 
Конвенцияларды орындау – 

бұл азаматтардың құқықтарын 
жүзеге асыру үшін құқықтық 
көмек көрсету талап етілетін 
республика бойынша тұтастай 
алғанда мемлекеттің мүдделерін 
білдіру. Конвенцияны іске асыру 
тұтастай алғанда халықаралық 
əлеуметтік маңызға ие.

Аталған Конвенцияларға сəй-
кес өңірлік əділет органдары мен 
тіркеуші органдар жеке тұлға-
ларға азаматтық хал актілері сала-
сында құқықтық көмек көрсетеді. 

Конвенцияларды орындау 
кезінде құқықтық көмек көрсету 
туралы тапсырманың мазмұнына, 
нысанына, сондай-ақ, қарым-қа-
тынас тəртібіне, тапсырмаларды 
орындауға, құжаттарды жіберуге 
жəне т.б. бірқатар талаптар қой-
ылады. 

ТМД елдерімен өзара іс-қи-

мыл Минск қаласында жəне 2002 
жылғы 7 қазанда Кишинев қала-
сында қол қойылған 1993 жылғы 
22 қаңтардағы Конвенциялар 
шеңберінде жүзеге асырылады. 

2023 жылғы 28 маусымнан 
бастап, Ресей Федерациясы үшін 
2002 жылғы Конвенция күшіне 
енді, 2002 жылғы Конвенцияның 
120-бабының 3-тармағына сəй-
кес Конвенцияға қатысушы мем-
лекеттер арасында 1993 жылғы 
22 қаңтардағы Азаматтық, от-
басылық жəне қылмыстық істер 
бойынша құқықтық көмек жəне 
құқықтық қатынастар туралы 
Конвенция жəне 1997 жылғы 28 
наурыздағы Хаттама қолданысын 
тоқтататыны мəлімет үшін хабар-
ланады.

Басқа елдермен өзара іс-қи-
мыл халықаралық шарттар мен 
келісімдер шеңберінде жүзеге 
асырылады (Қытай, ҚХР, Түркия, 

Үндістан, Болгария, Германия, 
Литва, Латвия, Пəкістан, Моңғо-
лия жəне т.б.).

2023 жылдың 29 желтоқса-
нында Украина өзінің жазбасын-
да Конвенциялардан шығатынын 
мəлімдеді. 

Осыған байланысты қазіргі 
уақытта Украинамен хат алмасу 
сыпайылық пен өзара қарым-қа-
тынастың халықаралық қағидат-
тары негізінде жүзеге асырылады.

Ресей Федерациясымен жəне 
Өзбекстан Республикасымен құ-
жаттарды жіберу тікелей ведом-
стволық бағынысты аумақтық 
əділет органдары арқылы, сон-
дай-ақ, 2002 жылғы Конвенция-
лар шеңберінде АХАТ органдары 
арқылы жүзеге асырылады.

Қарағанды облысының 
əділет департаменті

● Жарияланған мақала ав  тор ларының пікірлері ре    дакция көзқарасын біл дір мейді. 
● Жарнамалар мен хабар лан дырулардың маз  мұнына жарнама беруші жауап береді.
● Газетте жарияланған материал дарды сілтемесіз көшіріп басуға болмайды. 
● Материалдың жа риялану ақысы төленген   R

Құрылтайшысы: облыс әкімдігі

Қазақ КСР-нің еңбек сіңір-
ген артисі Меруерт Өтекешова 
Қарағандыдағы Қазақ киносы-
ның күндері аясында Қазақстан 
Республикасының Б.Бейсенов 
атындағы Қарағанды академия-
сының курсанттарымен, Қараған-
ды құрылыс-техника колледжінің 
студенттерімен кездесуде болып, 
ұлттық құндылықтар мен өнер ту-
расында жастардың түрлі сұрақта-
рына жауап берді. 

Классика – өміршең. Студент-
тердің 55 жыл бұрын түсірілген 
«Қыз Жібек» фильмін білетіні 
көңілге қуаныш ұялатты. Бәрі 
жаппай құрметті мейманға сауал-
дарын қойды. Меруерт Өтекешова 
түсірлім барысында орын алған 
қызықты оқиғаларымен бөлісті. 
Фильмге түскеннен кейінгі өмірі 
туралы да сыр шертті. 

«Сарыжайлау» кинотеатрын-
да «Қыз Жібек»: рецепт любви и 
успеха» атты деректі фильм көр-
сетілді. Аңыз актрисаны бұл жер-

● «ҚЫЗ ЖІБЕК» ФИЛЬМІНЕ – 55 ЖЫЛ

Аңыз актриса – Арқада
Қазақтың Қыз Жібегі, Қазақ КСР-нің еңбек сіңірген артисі,  «Құрмет» және «Парасат» орден-

дерінің иегері Меруерт Өтекешова Қарағандыда. Екі күн бойы қарағандылықтармен шығар-
машылық кештерін өткізді. Сонымен қатар, түсірілгеніне 55 жыл толған «Қыз Жібек» фильмі мен 
басты рөлде ойнаған Меруерт Өтекешова туралы түсірілген деректі фильм көрсетілді. 

Ерік НАРЫН,
«Ortalyq Qazaqstan»

де қызыл кілемде қарсы алды. Гүл 
шоқтарын беріп, құрмет көрсетті. 
Деректі фильмді тамашалауға қа-
ланың жастары жиналыпты. «Са-
рыжайлау» кинотеатрында ине 
шаншыр орын болған жоқ. Әуелі 
Қазақстанның еңбек сіңірген қай-
раткері, облыстың Құрметті аза-
маты Рымбала Омарбекова мен 
«Сарыжайлау» кинотеатрының 
директоры Саят Әбдіғали құрмет-
ті мейманмен бірге сахна төріне 
шықты. 

– Арқа жұрты Меруерт Өтеке-
шованы жүрегінің төріне шыға-
рып қойған! Аңыз актрисаға деген 
құрметімізде өлшем жоқ. «Қыз 
Жібек» фильмі – қазақтың мәде-
ниетін, өнерін биікке шығарған 
туынды. Фильмде шырқалған ән 
де, айтылған сөз де халқымыздың 
жоғары мәдениетін жұртшылыққа 
паш етті. Төлеген мен Жібек – әлі 
күнге дейін адал махаббаттың 
символы. Экранға шыққанынан 
бері жарты ғасырдан астам уақыт 
өтсе де, өзіміз қайталап көре бер-
гіміз келеді, – деді Рымбала Омар-
бекова. 

Меруерт Өтекешованың ғи-
братты ғұмырынан түйген өне-
гелі сөздері  залдағы көрерменге 
еріксіз қол соқтырды. 

– Әр адамға таудай талап, бар-
мақтай бақ керек. Мен өміріме ри-
замын. Жаратқан менің бағымды 
жақты. Әйтпесе, қазақта бұрымы 
сарқырамадай төгілген, көздері 
мөлдір, қылықты, арлы, ұятты 
қыздар өте көп еді сол уақытта. 
Бірақ, таңдау маған түсті. Мен 
осынау аңыз туындыдағы бас кей-
іпкердің бейнесін сомдау бақыты 
бұйырғаны үшін қуанамын. Бар-
мақтай бақ деген – осы. Әрдайым 
жақсылыққа сену – адам баласы-
ның міндеті. Осы жерде отырған 
әрқайсыңның жұлдыздарың күн-
дердің бір күні жанарына сенемін! 
Тек, жүректі кірлетпей, ар-ұятты 
таза ұстасаңдар болды. Жолдарың 
ашыла бермек, – деді Меруерт 
Өтекешова. 

Шара соңында кинотеатр ди-
ректоры аңыз адамға естелік сый-
лық табыстады. 

Суретті түсірген 
Жангелді ӘБДІҒАЛЫМ

● ҚҰРМЕТ

Кешті Мейірхан Адамбе-
ковтің сыр ұғысқан досы, қа-
зақтың аяулы әншісі Жақсы-
келді Кемалов жүргізді. Досқа 
деген сағынышын бұл жолы 
әнмен емес, кеудеңдегі теңізді 
толқытар толғамды сөзбен жет-
кізді. «Оның артында перзентін 
жоқтаған асыл елі қалды, әнінің 
шуағын сіңірген жасыл белі 
қалды, сағыныш сазын сың-
сытып, Арқаның төрі қалды, 
қаймана жұрты, Нұра мен Тал-
ды, Қарқаралы, Шайтанкөлі 
қалды. Ошағының отын мазда-
тып, ұрпағы қалды, туын түсір-
мей, жалауын жықпай, бүгінде 
ән өнерінде ойып орын алған 
бір қауым замандасы, сүйікті 
шәкірттері қалды. Оның ре-
пертуарындағы сырлы халық 
әндері, сал-серілер мұрасы, 
қайталанбас сазгерлердің ға-
жайып қазынасы бөлек табиға-
тымен тыңдарман жүрегінен 
өшпес орын алды», – деді. 
Расында, Мейірхан Адамбе-
ков ғұмырында тұтас Арқа 
даласына айналып кеткендей. 
Біржан сал, Ақан сері, Мұхит, 
Жарылғапберлі, Үкілі Ыбырай, 

Сағыныштың пернесін
әнмен басып...

Қазақтың классикалық 
әнін жаңа белеске шығарған  
Мейірхан Адамбеков еді. 
Арқадағы бір шың еді мар-
құм. Бақиға аттанғаны-
на, міне, бес жылдан астам 
уақыт өтіпті. Ән дарынын 
өрелі тыңдарманы, өнердегі 
аға-бауырлары, шәкірттері 
сағынып жүр. «Шалқыма» 
концерт залында Мейір-
хан Адамбековті еске ал ған 
«Сағындым ғой...» де ген 
сағыныш басар классикалық 
әндер кеші өтті. Об лыстық 
мәдениет, құжаттама және 
архивтер бас қармасы ұй-
ымдастырды. Кешке алыс- 
жақыннан ән дүлдүлдері 
кел ді. Сағынышқа бөленген 
жүректі ән тербеді.

Ерік НАРЫН,
«Ortalyq Qazaqstan»

Естай, Жаяу Мұса, Балуан шолақ, 
Иманжүсіптерден қалған ән Мәди, 
Жақыпбек, Жүсіпбектер арқылы 
алтын арқауын үзбей, Қайраттар 
мен Жәнібектерге дарыған. Қай-
рат Байбосынов, Жәнібек Кәрме-
нов пен бүгінгі талантты толқын-
ның арасындағы алтын көпір 
Мейірхан Адамбеков еді.

Ән көшін Жезқазғаннан келген 
жезтаңдай әнші, Қазақстанның ең-
бек сіңірген артисі, «Құрмет» ор-
денінің иегері Ғалым Мұхамедин 
Біржан салдың «Жонып алды» 
әнімен бастады.  Қазақстанның 
еңбек сіңірген артисі, талантты 
әнші Серік Оспанов Сегіз серінің 
әні «Ғайниді» шырқады. Алаш 
баласы сүйіп тыңдайтын халық 
әні «Жиырма бесті» Қазақстан-
ның еңбек сіңірген қайраткері, 
керекулік дүлдүл Ербол Айтбаев 
әуелетті. Тәттімбет атындағы өнер 
колледжінің ұстазы, қобызшы 
Жанқаш Жұмабеков Ықыластың 
«Кертолғауын» толғады.

Мейірхан Адамбековтің шә-
кірт тері бұл күнде жарқырап 
ке леді. Олар – республикалық, 
ха лықаралық конкурстардың лау-
реаты Гүлмира Тапай, Мәдениет 
саласының үздігі Медет Осатаев, 
«Дарын» мемлекеттік жастар сый-
лығының иегері Аяулым Қамажан, 

республикалық конкурстардың 
лауреаты Айбек Рымғали, респу-
бликалық конкурстардың лауреа-
ты Қуандық Төкен.  Ұстаз үмітін 
ақтаған шәкірттер өрелі тыңдар-
ман алдында жоғары деңгейде 
өнер көрсетті. Әншісін сағынған 
жұрт шәкірттеріне тамсанды. Бү-
гінде Арқадағы шертпе күй мек-
тебінің белді өкіліне айналған Ма-
дияр Сүйлейменов Мұхамеджан 
Тілеухановтың «Тағдыр-ай» күйін 
шертті. Мейірхан Адамбековтің 
тағдыры қасиетті ән еді. Талант-
ты әнші Құрмаш Ыбышев Са-
дық Кәрімбаевтың «Ақерке» әнін 
орындады. Марқұм Мейірхан аға 
Кәрім Сауғабаевтың сөзіне жазған 
Ілия Жақановтың «Балқантау аққу-
лары» әнін ерекше орындайтын 
еді. Бұл әнді ізін басқан шәкірт-
терінің бірі де бірегейі Ержан 
Базарбеков айтты. Ән арасында 
«Ағам осылай айшықтаушы еді» 
деп ғаламат туындыны Мейірхан 
Адамбековтің мәнерімен өрбітті. 

Мейірхан Сәйдіұлының әйгілі 
әнші, дарынды өнерпаз, үзеңгілес 
дос, қадірлі замандасы Рымтай 
Бөдеспен жарастық-сыйластығы 
бір бөлек әңгіме. Рымтай Бөдесов-
тің ұрпағы, әнші, республикалық 
конкурстардың лауреаты Саян 
Мұздыбай Несіпбек Айтұлының 
сөзіне жазылған Рымтай Бөдесо-
втің «Есіңде ме» деген әнін құлпы-
ртты. Қазақстанның еңбек сіңірген 
қайраткері Дәуренбек Әркенов 
«Ағаға сағыныш»  әнін шырқады. 
Бұл ән – Қойлыбай Асановтың 
сөзіне жазылған төл туындысы. 
Мейірхан Адамбековтің Мұқағали 
Мақатаевтың «Кезімде қадірімді 
сезбес мынау» деген өлеңіне 
жазған әнін Бақтияр Орал есімді 
жас әнші орындады. Мейірхан аға-
ның орындауында халықтың сүй-
ікті әніне айналған «Шайтанкөл» 
марқұмның ұлы Алданыш Адам-
бековтің жүрегімен жетті.

Суреттер 
ұйымдастырушылардан

● ЖЕҢІЛ АТЛЕТИКА

Ядро лақтыруда 2024 жылғы 
Паралимпиада ойындарының чем-
пионы Дастан Мұқашбеков үздік 

Үздіктер топ жарды
Дубайда (БАӘ) Fazza World Para Athletics Grand Prix 2025 

әлемдік Гран-при сериясы аясында әлемнің мүмкіндігі шектеулі 
жеңіл атлетшілерінің сайысы аяқ талды. Ұлттық құрамада бес 
қарағандылық спортшы бар. Олар қоржынға түскен  сегіз ме-
дальдің бесеуін жеңіп алды.

Ерік НАРЫН,
«Ortalyq Qazaqstan»

қанжығаға байлаған. Игорь Хлы-
стов жүз метрге жүгіруден екінші 
орын алды.

Ал, бесінші жүлдені Бекжан 
Бөлкетай жеңіп алды. Ол ұзын-
дыққа секіруден күміс медальға 
қол жеткізді. Параатлеттерді Сер-
гей Безгачев жаттықтырады.

Жерлестеріміз бұған дейін де 
талай биікті бағындырған. Алдағы 
уақытта да олардан үміт мол.

лық сайыста күміспен күптелді. 
Команда сапында жерлесімізден 
бөлек, Әсет Дүйсенов, Александр 

Мухин, Кирилл Бауэр сынды 
спортшыларымыз бар.

Әйелдер арасындағы эстафета-

Жерлестеріміз жерге қаратпады
Күншығыс еліндегі ІХ қысқы Азия ойындарынан отандаста-

рымыз жарқын жеңіске қол жеткізіп, ел қоржынын жүлдемен 
еселеуде. Ұлттық құрама сапында өнер көрсеткен қос қараған-
дылық хоккейші Александр Борисевич пен Андрей Буяльский 
де қысқы Азияда ойындарының алтынын тақты. Күні кеше 
жерлесіміз биатлоннан сынға түскен Владислав Киреев алтын 
алды деп сүйіншілеп едік, бұл жолы ерлер құрамасы сапында 
қола жүлде, яғни, Азиядағы екінші жүлдесін жеңіп алды. Демек, 
Қарағанды спортшылардың бұл сайыста ұпайы түгел. 

Ербол ЕРБОЛАТ,
«Ortalyq Qazaqstan»

Шайбалы хоккейден ерлер 
құрамасы қарсылас шақ келтір-
меді. Алғашқы ойыннан бастап, 
бірде-бір ойында жеңілмей, фи-
налға шыққан еді. Жартылай 
финалда 3:1 есебімен Қытайды, 
ақтық бәсекеде 5:0 есебімен Жа-
пония құрамасын тас-талқан етті. 
Финалдық ойында «Сарыарқа» 
хоккей клубының ойыншысы 

Андрей Буяльский ойынның 17-
ші минутында бірінші шайбаны 
салып, көзге түсті. Ал, әйелдер 
құрамасы ақтық сында Оңтүстік 
Корея құрамасын 0:3 есебімен 
жеңгенімен, жапондардан ұпай 
айырмашылығымен ІІ орынға та-
бан тіреді. 

Осыдан бірнеше күн бұрын 
биатлоншы Владислав Киреев 
ел қоржынына үшінші алтынды 
салған еді. Арасын суытпай биат-
лоннан ерлер құрамасы эстафета-

да (4×6 км) Ұлттық құрама мәреге 
үшінші келіп, қола жүлдегер атан-
ды. Құрама сапындағы Ольга Пол-
торанина, Арина Крюкова, Дарья 
Климина мен Елизавета Белецкая 
сынды спортшыларымыз көптің 
ықыласына бөленді. 

Шаңғы жарысынан да  Қа-
зақстан командасы осал болма-
ды. Шаңғышылар қысқы Азияда 
ойындары басталғанда жақсы 
жетістіктерімен көзге түскен еді. 
Бұл жолы әйелдер командасы ара-
сындағы эстафетада мәреге екінші 
болып келді. Жарыс жолына Ками-
ла Елғазинова, Ксения Шалыгина, 
Ангелина Шурыга мен Надежда 
Степашкина сынды спортшыла-
рымыз шығып, сәтті өнер көрсет-
ті. Ерлер құрамасы мәре сызығын 
үшінші болып кесіп, қысқы Азия 
ойындарының қола жүлдегерлері 
атанды. Құрама сапында өнер көр-
сеткен спортшылардың қатарында 

Константин Борцов, Наиль Баш-
маков, Олжас Климин мен Вла-
дислав Коволёв болды. 

Мәнерлеп сырғанаудан ерлер 
арасындағы жекелей сында Миха-
ил Шайдоров қола медаль жеңіп 
алды. Ол жарыстың соңғы күнінде 
еркін бағдарлама бойынша өнер 
көрсетіп, 169.26 ұпайға ие бол-
ды. Бұған дейін қысқа жаттығуда 
76.75 балл жинап, жалпы 246.01 
ұпаймен үздік үштіктің қатарына 
тұрақтады. 

атанды. Жүз метрге жүгіруден Ру-
фат Хабибуллин үшінші орынды 
иеленді. Ол былтырғы додада өзін 
найза лақтыруда сынап көрген еді. 
Найза лақтырудан әлемдік Гран-
при сериясының күміс медалін 

